
ዓርብ 83ኛ ዓመት ቁጥር 074    ኅዳር 14 ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

መስከረም ሰይፉ 

አዲስ አበባ፡- በበጋ መስኖ ስንዴ ልማት እስካሁን 
ከአንድ ሚሊዮን ሄክታር በላይ መሬት በዘር መሸፈኑን 
ግብርና ሚኒስቴር አስታወቀ፡፡ 

የግብርና ሚኒስትር ዴኤታ መለስ መኮንን (ዶ/ር) 
ለኢትዮጵያ ፕሬስ ድርጅት እንደለገጹት፤ ኢትዮጵያ 
ለስንዴ ምርት በጣም አመቺ በመሆኗ በዓመት በሦስት 
ዙር የስንዴ ልማት በማካሄድ ውጤታማ ለማድረግ 

በበጋ መስኖ ስንዴ ልማት 
አንድ ሚሊዮን ሄክታር መሬት በዘር 

ተሸፍኗል

  ለዓባይ ግድብ ... ወደ ገጽ 6 ዞሯል

እየተሠራ ይገኛል፡፡ እስካሁንም በበጋ መስኖ ስንዴ ልማት ከአንድ 
ሚሊዮን ሄክታር በላይ መሬት በዘር መሸፈን ተችሏል፡፡

በዘንድሮ ዓመት የስንዴን ምርትና ምርታማነትን ለመጨመር 
በትኩረት እየተሠራ መሆኑን ገልጸው፤ በያዝነው ዓመት በበጋ 
በመስኖ ልማት ብቻ ሦስት ሚሊዮን ሄክታር መሬት በስንዴ 
ሰብል በመሸፈን 147 ሚሊዮን ኩንታል ምርት ለመሰብሰብ ታቅዶ 
እየተሠራ መሆኑን ተናግረዋል፡፡ 

እስካሁን ድረስም ቀድመው መዘራት በሚገባቸው አካባቢዎች 
በበጋ መስኖ ... ወደ ገጽ 6 ዞሯል

ታደሠ ብናልፈው

አዲስ አበባ፡- በመጀመሪያ ዙር የአዲሱ የሁለተኛ 
ደረጃ የትምህርት ሥርዓት የመጽሐፍት ኅትመት 40 
ነጥብ አንድ ሚሊዮን ዶላር ወጪ በማድረግ 20 ነጥብ 
ሰባት ሚሊዮን መጽሐፍት የማሳተም ሥራ መሠራቱን 
ትምህርት ሚኒስቴር አስታወቀ፡፡ 

የትምህርት ሚኒስቴር ሚኒስትር ፕሮፌሰር ብርሃኑ 
ነጋ የአዲሱን የሁለተኛ ደረጃ ትምህርት የመጽሐፍት 
ኅትመትና ስርጭት አስመልክተው በትናንትናው ዕለት 
በሰጡት ጋዜጣዊ መግለጫ፤ በሁለት ወር ከ15 ቀን ጊዜ 
ውስጥ 20 ነጥብ ሰባት ሚሊዮን መጽሐፍት እንዲታተሙ 
ተደርጓል፡፡ 

ከታተሙት 20 ነጥብ ሰባት ሚሊዮን መጽሐፍት፤ 
10 ነጥብ 649 ሚሊዮን የሚሆኑት በየክልሉ እየተጓጓዙና 
እየተሰራጩ  ነው፡፡ 

ቀሪዎቹ 10 ሚሊዮን የሁለተኛ ደረጃ ሥርዓተ 
ትምህርት መጽሐፍት ከውጪ ወደ ሀገር ውስጥ 

ከ40 ሚሊዮን ዶላር 
በላይ በሆነ ወጪ የመማሪያ መጽሐፍት ታትመዋል
- ከ10 ነጥብ ስድስት ሚሊዮን በላይ መጽሐፍት ለክልሎች ተሰራጭተዋል

ለዓባይ ግድብ 
ግንባታ ከኦሮሚያ ከአንድ 
ነጥብ ሁለት ቢሊዮን ብር 

በላይ ለመሰብሰብ ታቅዷል

ማርቆስ በላይ 

አዲስ አበባ፡- በዘንድሮው ዓመት 
በሚካሄደው የዓባይ ግድብ ግንባታ የሀብት 
ማሰባሰቢያ ንቅናቄ ከአንድ ነጥብ ሁለት 

ለመግባት በኢትዮጵያ ደረቅ ወደብ እና በጅቡቲ ወደብ 
ላይ እንደሚገኙ ጠቅሰው፤ እስከ መጪው ታኅሣሥ አንድ 
ድረስ ለክልሎች የሚሰራጭ ይሆናል  ሲሉ ገልጸዋል፡፡

ለኅትመት ሥራው የዋለው 40 ነጥብ አንድ ሚሊዮን 
የአሜሪካን ዶላር ገንዘብ ከፕሮጀክት የተገኘ መሆኑን 
ሚኒስትሩ ተናግረዋል፡፡  

በመጀመሪያ ዙር የታተመው የሁለተኛ ደረጃ ሥርዓተ 
ትምህርት መጽሐፍት አንድ ለአምስት ለተማሪዎች 
ተደራሽ የሚሆን ይሆናል ያሉት ሚኒስትሩ ይህም ችግሩን 
ለማቃለል ትልቅ ሚና ይጫወታል ብለዋል፡፡

የትምህርት ጥራትን ለማምጣት ለትምህርት 
የሚያስፈልጉ ግብዓቶችን ማሟላት ተገቢ ነው፤ 
ግብዓቶችን ለማሟላት በትኩረት እየተሠራ ነው ሲሉ 
ገልጸዋል፡፡

የሁለተኛ ደረጃ ሥርዓተ ትምህርት መጽሐፍት 
በክልልና ከተማ መስተዳድር ላሉ ተማሪዎች ስርጭት 
እየተደረገ ነው ያሉት ፕሮፌሰር ብርሃኑ፤ ለትምህርት 

በመዲናዋ 
ከ140 ቢሊዮን ብር 
በላይ ለመሰብሰብ 

ታቅዶ እየተሠራ ነው
 - በሩብ ዓመቱ ከ33 
ቢሊዮን ብር በላይ 

ተሰብስቧል
ገጽ  6የትምህርት ሚኒስቴር ሚኒስትር ፕሮፌሰር ብርሃኑ ነጋከ40 ሚሊዮን ... ወደ ገጽ 6 ዞሯል

የግብርና ሚኒስትር ዴኤታ መለስ መኮንን (ዶ/ር)

የኦሮሚያ ክልል ምክትል ርዕሰ መስተዳድር 
አቶ አወሉ አብዲ

ዜና

ዮርዳኖስ ፍቅሩ

አዲስ አበባ፡- የደቡብ ኢትዮጵያ ክልል 
የተመሠረተበት መንገድ ለሀገራችን የዴሞክራሲ 
ሥርዓት ግንባታ ዓይነተኛ ተምሳሌት መሆኑን 
የደቡብ ኢትዮጵያ ክልል ርዕሰ መስተዳድር አቶ 
ጥላሁን ከበደ ገለጹ። 

የደቡብ ኢትዮጵያ ክልል ይፋዊ የሥራ 
ማስጀመሪያ ሥነ ሥርዓት ትናንት በወላይታ ሶዶ 
ከተማ ተካሂዷል። 

በምሥረታ በዓሉ ላይ ንግግር ያደረጉት የክልሉ 
ርዕሰ መስተዳድር አቶ ጥላሁን ከበደ፤ የደቡብ 
ኢትዮጵያ ክልል የተመሠረተበት መንገድ ለሀገራችን 
የዴሞክራሲ ሥርዓት ግንባታ አይነተኛ ተምሳሌት 
እና ሕዝቡ በራሱ ጉዳይ ራሱ እንዲወስን ማድረግን 
በተጨባጭ ያረጋገጠ ተግባር ነው ብለዋል። 

መንግሥት ለዘመናት ሲንከባለል የቆዩ ጥያቄዎችን 
ለመፍታት አስተዳደራዊ ለውጥ በማድረግ ሀገር 
መምራት በጀመረ በአጭር ጊዜ ውስጥ ታሪካዊ 
ውጤቶችና ስኬቶችን እያስመዘገበ እንደሆነ ያነሱት 
ርዕሰ መስተዳድሩ፤ በመንግሥት እየተሰጠ ያለው 
ቆራጥ አመራር ፓርቲው ከሕዝብ ወጥቶ ሕዝብን 
እያገለገለ ያለ መሆኑን ያሳያል ነው ያሉት። 

ርዕሰ መስተዳድሩ ክቡር ጠቅላይ ሚኒስትሩን 
ጨምሮ የሕዝብ ሕገ መንግሥታዊ ጥያቄ ወደ ውጤት 
እንዲቀየርና ኅብረ ብሔራዊ ቀለም ያለው ክልል 
እውን እንዲሆን ያለ እረፍት ኃላፊነታቸውን ለተወጡ 
ባለድርሻ አካላት ምስጋናቸውን አቅርበዋል።  

የክልሉ ምስረታ ሂደት ባለቤትና ተሳታፊ 
ለነበረው ለደቡብ ኢትዮጵያ ክልል ሕዝብም 

«ክልሉ የተመሠረተበት መንገድ ለሀገራችን የዴሞክራሲ 
ሥርዓት ግንባታ ዓይነተኛ ተምሳሌት ነው»

አማን ረሺድ 

አዲስ አበባ፡- በሚቀጥሉት ሰባት ቀናት ወቅቱን 
ያልጠበቀ ዝናብ ስለሚኖር የደረሱ ሰብሎችን መሰብሰብ 
እንደሚያስፈልግ የኢትዮጵያ ሚቲዎሮሎጂ ኢንስቲትዩት 
አስታወቀ።

ኢንስቲትዩቱ ለኢትዮጵያ ፕሬስ ድርጅት በላከው 
መግለጫ እንዳስታወቀው፤ በሚቀጥሉት ሰባት ቀናት 
በሰሜን፣ በምሥራቅና በመካከለኛው የሀገሪቱ ክፍሎች 
ወቅቱን ያልጠበቀ ዝናብ ይጠበቃል።

በአንዳንድ አካባቢዎች በደረሱ ሰብሎች ላይ ጉዳት 
እንዳያደርስ አርሶ አደሮችና የሚመለከታቸው አካላት 
የደረሱ ሰብሎችን መሰብሰብ እንዳለባቸው ኢንስቲትዩቱ 
አሳስቧል።

በተጨማሪም በደቡብ ምዕራብ፣ ደቡብና ደቡብ 
ምሥራቅ የሀገሪቱ አካባቢዎች ላይ ከቀላል እስከ ከባድ 
መጠን ያለው ዝናብ እንደሚያገኙ ተመላክቷል።

በተለይም በምዕራብ፤ ደቡብ ምዕራብ እንዲሁም 
ሁለተኛ የዝናብ ወቅታቸው በሆኑት የደቡብ አጋማሽ 
የሀገሪቱ አካባቢዎች ላይ ከቀላል እስከ ከባድ መጠን ያለው 
ዝናብ እንደሚኖራቸው ተገልጿል። 

በኦሮሚያ ክልል ሁሉም የወለጋ ዞኖች፣ ጅማ፣ 
ኢሉባቦር፣ ቡኖ በደሌ፣ አርሲ፣ ሁሉም የባሌና ምስራቅ 
ባሌ፤ የጉጂ ዞኖች፣ ምዕራብ ሐረርጌ፣ የቦረና ዞን፤ ከአማራ 
ክልል ምዕራብና ምሥራቅ ጎጃም፣ ሁሉም የጎንደር ዞኖች፣ 
የባሕር ዳር ዙሪያ፣ አዊ ዞን ከመደበኛ በላይ ዝናብ 
የሚኖራቸው ሲሆን፤ በጥቂት ስፍራዎቻቸው ላይ ከባድ 
መጠን ያለው ዝናብ እንደሚያስተናግዱ ይጠበቃል።

የሲዳማ ክልል ዞኖች፤ የደቡብ ኢትዮጵያ ክልል ዞኖች፤ 
የደቡብ ምዕራብ ኢትዮጵያ ክልል ዞኖች፤ ከሱማሌ ክልል 
የዳዋ፣ የሊበን እና የአፍዴር ዞኖች እንዲሁም ሐረሪ እና 
ድሬዳዋ መደበኛና ከመደበኛ በላይ ዝናብ የሚኖራቸው 
ሲሆን፤ በጥቂት ስፍራዎቻቸው ላይ ከባድ መጠን ያለው 
ዝናብ እንደሚያገኙ ኢንስቲትዩቱ አስታውቋል። 

አብዛኛው የሀገሪቱ አካባቢዎች ላይ የበጋው ደረቅ፣ 
ፀሐያማና ነፋሻማ የአየር ሁኔታ የሚያመዝን ሲሆን፤ 
በዚህም በአንዳንድ የሰሜን፣ የሰሜን ምሥራቅ፣ የምሥራቅ፣ 
የመካከለኛው እና የደቡብ ደጋማ ቦታዎች ላይ የሌሊቱና 
የማለዳው ቅዝቃዜ አልፎ አልፎ ውርጭ ሊያስከትል 
እንደሚችል ተጠቁሟል።

እንዲሁም በምዕራብ ደቡብ ምዕራብና ሁለተኛ 
የዝናብ ወቅታቸውን በሚያገኙ የደቡብ አጋማሽ የሀገሪቱ 
ክፍሎች ላይ የሚኖረው እርጥበት የዝናብ ውሃ ለመሰብሰብ 
ምቹ አጋጣሚ ስለሚሆን ውሃውን መሰብሰብ የሚያስችል 
ዝግጅት ማድረግ እንደሚያስፈልግ ተመላክቷል።

የገናሌ ዳዋ፣ ዋቤ ሸበሌ፣ ኦሞ ጊቤ መካከለኛውና 
የታችኛው ስምጥ ሸለቆ ተፋሰሶች ቀጣይነት ያለው 
እርጥበት ስለሚያገኙ የከርሰ ምድር ውሃ ሀብትን ለማሻሻል 
እንደሚረዳ በመግለጫው ተብራርቷል። 

በተጨማሪም ለኃይል ማመንጫ፣ ለመስኖና ለመጠጥ 
ውሃ አቅርቦት የሚያገለግሉ ግድቦች የተሻለ የውኃ መጠን 
እንዲኖራቸው ከማስቻል አንጻር ርጥበቱ አዎንታዊ ሚና 
ይኖረዋል ሲል ኢንስቲትዩቱ ገልጿል።

በአንጻሩ በጥቂት አካባቢዎች ላይ የሚጠበቀው ከባድ 
መጠን ያለው ዝናብ ለጎርፍ ተጋላጭ በሆኑ አካባቢዎች 
ላይ አሉታዊ ተፅዕኖ ስለሚያስከትል አስፈላጊውን ጥንቃቄ 
ማድረግ እንደሚያስፈልግ ተጠቁሟል።

                          

ወቅቱን ያልጠበቀ 
ዝናብ ስለሚኖር በቀጣይ 
ቀናት የደረሱ ሰብሎችን 
መሰብሰብ ያስፈልጋል

የደቡብ ኢትዮጵያ ክልል ርዕሰ መስተዳድር አቶ ጥላሁን ከበደ

የምስጋናና የእንኳን ደስ አላችሁ መልዕክት 
አስተላልፈዋል። 

የደቡብ ኢትዮጵያ ክልል የተፈጥሮ ፀጋዎች 
ባለቤት መሆኑ ለኢንቨስትመንት ተመራጭ 
እንደሚደርገው ያነሱት ርዕሰ መስተዳድሩ፤ ክልሉ 
የመልማት ተስፋ የሚጣልበትም እንደሆነም 
አስታውቀዋል። 

በይፋዊ ሥራ ማስጀመሪያ ሥነ ሥርዓቱ የተገኙት 
የኦሮሚያ ክልል ርዕሰ መስተዳደር አቶ ሽመልስ 
አብዲሳ በበኩላቸው፣ ኢትዮጵያ በብዙ ፈተናዎች 
መሐል አልፋ ብዙ ድሎችን እያስመዘገበች ወደ 
ላቀ ብልጽግና መሻገር እንደምትችል ያለፍንባቸው 
ጊዜያት ምስክሮች ናቸው ብለዋል።

የአንዱ ፈተና ለሌላውም ፈተና የአንዱ ድል 
የሌላውም ድል ነውና ክልሎች ተጋግዘን በመሥራት 
አብረን መልማት ይገባናል ሲሉም አክለዋል። 

የደቡብ ኢትዮጵያ ክልልም ወደ ዋናውና 
የሕዝብ ጥያቄ ወደሆነው የልማት ሥራ እንዲገባ ጥሪ 
አቅርበው፤ በቀጣይ ክልሉ በሚያደርጋቸው የልማት 
ሥራዎችም የኦሮሚያ ክልል አጋርነት እንደማይለየው 
ገልጸዋል።

የኦሮሚያ ክልል የአዲሱ ክልል ምሥረታ ላይ 
የ100 ሚሊዮን ብር ድጋፍ አድርጓል።

የሱማሌ ክልል ርዕሰ መስተዳድር አቶ ሙስጠፌ 
መሐመድ፤ የደቡብ ኢትዮጵያ ክልል የሰላም 
የመቻቻልና የፍቅር ከተማ ሆኖ እንደሚቀጥል 
ያላቸውን ተስፋ ገልጸው፤ የሱማሌ ክልል በቀጣይ 
ባሉ ዘርፈ ብዙ የልማት ሥራዎች ከክልሉ ጎን 
እንደሚቆም ተናግረዋል። ክልሉ የ20 ሚሊዮን ብር 
ድጋፍም አድርጓል።

በሥነ ሥርዓቱ ላይ የተገኙ የሌሎች ክልሎች ርዕሰ 
መስተዳደሮችና የሁለቱ ከተማ አስተዳደር ከንቲባዎች 
የእንኳን ደስ አላችሁ መልእክት ያስተላለፉ ሲሆን 
የሥራ ማስጀመሪያ የገንዘብ ድጋፍም አድርገዋል። 
የአዲስ አበባ ከተማ አስተዳደር የ60 ሚሊዮን ብር 
ድጋፍ አድርጓል።

በሥራ ማስጀመሪያ ሥነ ሥነሥርዓቱ የክልል 
ርዕሰ መስተዳደሮችና ከንቲባዎችን ጨምሮ የኢፌዴሪ 
ፌዴሬሽን ምክር ቤት አፈ ጉባዔ አቶ አገኘሁ 
ተሻገር፣ የብልጽግና ፓርቲ ምክትል ፕሬዚዳንትና 
የጽ/ቤት ኃላፊ አቶ አደም ፋራህ፣ የኬንያና የደቡብ 
ሱዳን መንግሥት ተወካዮች፣ የሃይማኖት አባቶች፣ 
የሀገር ሽማግሌዎች የተለያዩ ሀገራት አምባሳደሮች፣ 
የወላይታ ሶዶ ከተማና ዙሪያዋ ነዋሪዎች ተገኝተዋል።

የደቡብ ኢትዮጵያ ክልል ነሐሴ 13 ቀን 2015 
ዓ.ም በፌዴሬሽን ምክር ቤት 12ተኛው የኢትዮጵያ 
ክልል ሆኖ መመሥረቱ የሚታወስ ነው።  

አቶ ጥላሁን ከበደ - የደቡብ ኢትዮጵያ ክልል ርዕሰ መስተዳድር

ሳሙኤል ወንደሰን 

አዲስ አበባ፦ ወቅትን የዋጀ እና የዲያስፖራውን 
ተሳትፎ ያገናዘበ የፖሊሲ ማሻሻያና ስትራቴጂካዊ 
አሠራር ለመቅረጽ ዝግጅት እየተደረገ መሆኑን 
የኢትዮጵያ ዲያስፖራ አገልግሎት አስታወቀ።

የኢትዮጵያ ዲያስፖራ ፖሊሲ እና አተገባበር 
የጥናት ፕሮጀክት ማስጀመሪያ ዐውደ ጥናት በኃይሌ 
ግራንድ ሆቴል ትናንት ተካሂዷል። 

በዓውደ ጥናቱ የኢትዮጵያ ዲያስፖራ አገልግሎት 
ዋና ዳይሬክተር መሐመድ እንድሪስ (ዶ/ር) 
እንደተናገሩት፤ ላለፉት አሥርተ ዓመታት ያገለገለው 
የዲያስፖራ ፖሊሲ ስትራቴጂካዊ አሠራር ሳይቀረጽለት 
ተግባራዊ ሲደረግ ቆይቷል።

አሁን ላይ ፖሊሲውን እና አተገባበሩን በማጥናት 
ወቅቱንና የዲያስፖራውን ተሳትፎ ባገናዘበ መልኩ 
የፖሊሲ ማሻሻያና ስትራቴጂካዊ አሠራር ለመቅረጽ 
ዝግጅት እየተደረገ ነው ብለዋል።

የኢትዮጵያ ዲያስፖራ ፖሊሲ ባለፉት አሥርተ 
ዓመታት ተግባራዊ ሲደረግ የቆየ መሆኑን ገልጸው፤ 
ይህ ፖሊሲ አተገባበሩ ምን እንደሚመስል፣ የነበረበት 
ክፍተትና ያጋጠሙት ተግዳሮቶችን ለመለየት ከወሎ 
ዩኒቨርሲቲ ጋር ስምምነት መፈረሙን አብራርተዋል። 

የዲያስፖራውን ተሳትፎ ያገናዘበ የፖሊሲ ማሻሻያ 
ሊደረግ ነው

ዩኒቨርሲቲው ፖሊሲውን እና አተገባበሩን 
በሚመለከት የጥናት ሥራዎችን ይሠራል ብለዋል። 

በኢትዮጵያ የዲያስፖራ የእውቀት፣ ክህሎት፣ 
ቴክኖሎጂ ሽግግርና ፍላጎቶች አቅሞችና ስልቶች 
ላይ ያተኮረ ጥናት በጅማ ዩኒቨርሲቲ መሠራቱን 
አመላክተው፤ ይህም አሁን ለሚደረገው የፖሊሲ 
ጥናትና አተገባበር መነሻ የሚሆን መሆኑን ነው 
የተናገሩት።

 አገልግሎቱ ከጅማ፣ ከወሎ፣ ከሀዋሳ እና 
ከጅግጅጋ ዩኒቨርሲቲ ጋር በትብብር እየሠራ መሆኑንም 
አውስተዋል። 

በወሎ ዩኒቨርሲቲ መምህርና ተመራማሪ ረዳት 
ፕሮፌሰር ሰብስብ ሀዲስ በበኩላቸው፤ አሁን ላይ 
ዓለም አቀፋዊ ሁኔታዎች እየተቀያየሩና እየተለዋወጡ 
መጥተዋል። ስለዚህ ዓለም አቀፍ ሁኔታዎችን መሠረት 
ያደረገ የዲያስፖራ ፖሊሲ እና አተገባበር ማዘጋጀት 
ያስፈልጋል ብለዋል። 

ይህም ዲያስፖራው ለሀገሩ የሚያበረክተውን 
አስተዋፅዖ ይበልጥ ለማሳደግ ይረዳል ሲሉ ገልጸዋል። 

ዲያስፖራው በሀገሩ እንዲያለማና እንዲጠቀም 
እንዲሁም ሀገሪቱ የዲያስፖራውን ሀብትና እሴት 
ተጠቃሚ እንድትሆን የፖሊሲ ዝግጅት እና አተገባበር 
መፈተሽ አስፈላጊ ነው ያሉት ረዳት ፕሮፌሰሩ፤ ጥናቱ 

መሐመድ እንድሪስ  (ዶ/ር)

የዲያስፖራውን ተሳትፎ የሚያሳድግ እና በዘርፉ 
የሚስተዋሉ ችግሮችን ለማረም የሚያስችል እንደሆነ 
ገልጸዋል።   

ዜና

ቃልኪዳን አሳዬ

አዲስ አበባ፡- በኢትዮጵያ ወላጅ ያጡ ሕፃናት 
ቁጥር ከጊዜ ወደጊዜ እየጨመረ በመሆኑ በአስቸጋሪ 
ሁኔታ ላይ የሚገኙ ሕፃናትን የመንከባከቡ ሥራ 
ሊጠናከር እንደሚገባ ተገለጸ።

በሀገር አቀፍ ደረጃ በሚገኙ የሕፃናት ማሳደጊያ 
ተቋማት ውስጥ የሚያድጉ ሕፃናት ችግሮችን በመለየት 
የመፍትሔ አቅጣጫዎችን ለማስቀመጥ ያለመ ውይይት 
በኤስ.ኦ.ኤስ  ኢትዮጵያ አዘጋጅነት ከባለድርሻ አካላት 
ጋር ትናንትና ተካሂዷል።

በውይይቱ የተገኙት በሴቶችና ማኅበራዊ ጉዳይ 
ሚኒስቴር የሕፃናት ድጋፍ አገልግሎት ማስፋፊያና 
ማጠናከሪያ ዴስክ ኃላፊ አቶ ሐሰን መሐመድ 
እንደተናገሩት፤ በኢትዮጵያ ወላጅ ያጡና በአስቸጋሪ 
ሁኔታ ላይ የሚገኙ ሕፃናትን ቁጥር እየጨመረ በመሆኑ 
ተገቢው ጥናት ተደርጎ መፍትሔ ሊሰጠው ይገባል።

በችግር ላይ የሚገኙ የሕፃናትን ቁጥር ለማወቅ 
ዓለም አቀፍ ድርጅት ጥናቶች ቢከናወኑም የሕፃናቱን 
ቁጥር በእውን ለማወቅና ከባለድርሻ አካላት ጋር 
በመሆን ተገቢውን ድጋፍ ለማድረግ እንደሀገር 
ብሔራዊ ጥናት ያስፈልጋል ብለዋል።

ከ15 ዓመት በፊት በጤና ሚኒስቴር በተሠራ ጥናት 
አንድ ወይም ሁለት ወላጃቸውን ያጡ ሕፃናት ቁጥር 
ከአምስት ሚሊዮን በላይ እንደነበር አስታውቀው፤ 
አሁን ላይ ቁጥሩ ምን ያክል እንደሆነ ባይታወቅም 

ዶክተር ሳሙኤል ክፍሌ

በአስቸጋሪ ሁኔታ ላይ የሚገኙ ሕፃናትን 
የመንከባከቡ ሥራ ሊጠናከር ይገባል

ችግሩ ግን እንደተስፋፋ አመላካች ጉዳዮች በተለያዩ 
ከተሞች እንደሚስተዋሉ አስረድተዋል። 

ከዚህ ቀደም በሀገራት መካከል የሚደረገውን 
ጉዲፈቻን ተንተርሶ ከ2010 ዓ.ም በፊት ከ12 ሺህ በላይ 
ሕጻናት በተቋማት እንክብካቤ ይደረግላቸው እንደነበር 
ጠቁመው፤ በአሁኑ ወቅት ከአንድ መቶ በማይበልጡ 
የሕፃናት ማሳደጊያ ተቋማት ውስጥ ስድስት ሺህ 
የሚጠጉ ሕጻናት ድጋፍ እየተደረገላቸው እንደሆነ 
ገልጸዋል።

የጉዲፈቻ አገልግሎት በመቆሙ፣ ማሳደጊያ 
ተቋማቱ በጀት በማጣታቸውና ሌሎች አማራጮችን 
ማየት ባለመቻላቸው የተቋማቱ ቁጥርም ሆነ ድጋፍ 
የሚሰጧቸው የሕጻናት ቁጥር እየቀነሰ መጥቷል 
ብለዋል።   

የሕፃናት ማሳደጊያ ተቋማት የራሳቸውን አሠራር 
የሚመሩበት መመሪያ አለመኖር፣ ሕግና ደንብን ተከትሎ 
አለመሥራት፣ የበጀት እጥረትና ሌሎች ክፍተቶች 
እየታየባቸው እንደሆነ ጠቁመው፤ ችግሮቹን ለመፍታት 
ሚኒስትር መሥሪያ ቤቱ ድጋፍ እያደረገ መሆኑን 
አንስተዋል።

በኢትዮጵያ የሚገኙ የሕፃናት ማሳደጊያ ተቋማት 
ላይ የሚታዩ ክፍተቶችና ባስመዘገቡት አፈፃፀም ዙሪያ 
ጥናት ያቀረቡት በአዲስ አበባ ዩኒቨርስቲ የሳይኮሎጂ 
መምህር የሆኑት እንዳልካቸው ተፈራ (ዶ/ር) 
በበኩላቸው፤ በዓለም አቀፍ ደረጃ ሲታይ በተለያዩ 
ምክንያቶች ወላጆቻቸው ሊንከባከቧቸው ያልቻሉ 

ሕፃናትን የማሳደጉ ሥራ ተቋማዊ ቢሆንም አሠራሩ 
ጉዳት ያለው ሆኖ መገኘቱን አንስተዋል።

በኢትዮጵያ በመቶ ሺዎች የሚቆጠሩ ሕፃናት 
በአስቸጋሪ ሁኔታ ውስጥ እንደሚገኙ ገልጸው፤ ለዚህም 
መንግሥትም ሆነ የሚመለከተው አካል አስቸኳይ 
መፍትሔ ሊሰጥ እንደሚገባ አሳስበዋል። 

የኤስ.ኦኤ.ስ የሕጻናት መንደር የብሔራዊ ፕሮግራም 
ዳይሬክተር አቻምየለሽ ተፈሪ በበኩላቸው፤ የኤስ.ኦ.ኤስ 
ድርጅት የቤተሰብ እንክብካቤ ያጡ ሕጻናትን ድጋፍ 
ከመስጠት በተጨማሪ በማሳደጊያ ድርጅቶች ውስጥ 
ያሉ ሕጻናት በምን አይነት መልኩ ማደግ እንዳለባቸው 
የሚያሳይ ጥናት በሀገር አቀፍ ደረጃ ማስጠናቱን 
ተናግረዋል።

ጥናቱ ሕፃናት ወደማሳደጊያ ተቋማት በመሄድ 
የቤተሰቦቻቸውን እንክብካቤ እንዳያጡ የሚያስችል 
መሆኑን አመላክተዋል።

ድርጅታቸው በመፍረስ አደጋ ላይ የሚገኙ 
ቤተሰቦችን በመለየት የአጠቃላይ ኅብረተሰብ 
ማጠናከሪያ ሥራዎችን እንደሚሠራ ያነሱት ወይዘሮ 
አቻምየለሽ፤ ሰው ሠራሽም ሆነ የተፈጥሮ አደጋዎች 
ሲያጋጥሙ የአስቸኳይ ጊዜ ርዳታና የመልሶ ማቋቋም 
ሥራዎችንም እንደሚሠራ ጠቁመዋል።

ለችግር የተጋለጡ ቤተሰቦችን በመደገፍ ሕጻናት 
ከቤተሰባቸው ጋር የሚኖሩበትን አማራጭ ማስፋት 
እንደሚገባም መልዕክት አስተላልፈዋል።

ሞገስ ፀጋዬ

አዲስ አበባ፡- የሳይንስና ቴክኖሎጂ ዘርፎች ዓለም 
አቀፍ ደረጃቸውን የጠበቁ እንዲሆኑ የጥራት አስተዳደር 
ሥርዓትን ተግባራዊ በማድረግ ላይ መሆኑን የአዲስ አበባ 
ሳይንስና ቴክኖሎጂ ዩኒቨርሲቲ አስታወቀ፡፡

የአዲስ አበባ ሳይንስና ቴክኖሎጂ ዩኒቨርሲቲ 
ሦስተኛውን የጥራት ቀን በዩኒቨርሲቲው ግቢ አክብሯል፡፡

በመድረኩ ላይ ንግግር ያደረጉት የአዲስ አበባ 
ሳይንስና ቴክኖሎጂ ዩኒቨርሲቲ ፕሬዚዳንት ዶክተር ደረጄ 
እንግዳ እንደገለጹት፤ ዩኒቨርሲቲው የተመሠረተበትን 
አሥረኛ ዓመት በማስመልከት ከሦስት ዓመት በፊት 
የጥራት ቀንን ማክበር ተጀምሯል፡፡ 

ዩኒቨርሲቲው ከተቋቋመበት ጊዜ አንስቶ በዓለም 
አቀፍ ደረጃ ጥራትና እውቅና ያለው የኢትዮጵያ የሳይንስና 
ቴክኖሎጂ ማዕከል እንዲሆን ታስቦ እየተሠራ ነው 
ብለዋል፡፡ 

ብሔራዊ የሳይንስና ቴክኖሎጂ ማዕከል መገንባት 
ለዩኒቨርሲቲው የተቀመጠ ግብ ነው ያሉት ዶክተሩ፤ 
በሀሳብና በእቅድ በመመራት ጥራትን ማረጋገጥ አስፈላጊ 
እንደሆነ ጠቅሰዋል፡፡  

በዚህ መሠረትም የጥራት አስተዳደር ሥርዓትን እንደ 
ተቋም በመተግበር ላይ እንገኛለን ብለዋል፡፡ 

ዩኒቨርሲቲው በሳይንስና ቴክኖሎጂ ዘርፍ 
የሚሠራቸውን ሥራዎች በማስገምገም ጥራታቸው 
የተጠበቁ እንዲሆን መሥራት እንደሚጠበቅበት 
አመልክተው፤ ለሚሠራቸው የምርምር ሥራዎች ትኩረት 
በመስጠት ጥራታቸው የተረጋገጡና በዓለም አቀፍ ደረጃ 
ተቀባይነት ያላቸው መሆን እንደሚኖርባቸው ታስቦ 
እየተሠራ ነው ብለዋል፡፡ 

ዩኒቨርሲቲው በየትኛውም የምርምር ሥራው ጥራትን 
ቀዳሚ ልማድ በማድረግ የተሰጠውን ግብ ማሳካት 
እንደሚኖርበትም ጠቁመዋል፡፡

እንደ ፕሬዚዳንቱ ማብራሪያ፤ በያዝነው የትምህርት 
ዘመን ዩኒቨርሲቲው የሚሠራቸውን የጥናት ሥራዎች 
እውቅና እንዲያገኙ  ኦዲት አስደርጓል፡፡ የሚሠሩ የጥናት 
ሥራዎች በሙሉ የጥራት አስተዳደር ሥርዓትን የተከተሉ 
እንዲሆኑም እየተደረገ ነው፡፡ 

እንዲሁም ተመርቀው የሚወጡ ተማሪዎች በፈጠራ 
የተካኑና ከኢትዮጵያ ውጭ ወጥተው መቀጠር እንዲችሉ 
ተግባር ተኮር ትምህርት እንዲያገኙ የማድረግ ሥራ 
በስፋት እየተተገበረ ይገኛል ሲሉ ገልጸዋል፡፡  

ባለፉት አምስት ዓመታት የኢንጅነሪንግና የሳይንስ 
ፕሮግራሞች ዓለም አቀፍ እውቅና ለማግኘት ሥርዓተ 
ትምህርት (ካሪኩለም) በማሻሻል ጠንካራ ሥራዎች 
መሠራታቸውን አብራርተዋል፡፡

በብሔራዊ ደረጃ ቅድሚያ የተሰጣቸው የሳይንስና 
ቴክኖሎጂ ዘርፎች ዓለም አቀፍ ደረጃቸውን የጠበቁና 
ጥራታቸው የተረጋገጡ እንዲሆን እየሠራ መሆኑን 
ገልጸው፤ የኢንዱስትሪ ምርታማነትን ለመደገፍ ችግር ፈች 
የምርምር ሥራ የሚያካሂድ፣ ተግባራዊ የምርምር ሥራ 
በመሥራት ለሀገር የሚያግዝ ዩኒቨርሲቲ እንዲሆን ታስቦ 
እየተሠራ መሆኑን አመልክተዋል፡፡ 

ይህንን እውን ለማድረግ የእውቀትና የቴክኖሎጂ 
ማላመድ፣ የፈጠራና የሽግግር ማዕከል ሆኖ ማገልግል 
አስፈላጊ መሆኑን ዶክተሩ ገልጸዋል፡፡

ሄለን ወንድምነው

አዲስ አበባ፡- የአርቲፊሻል ኢንተለጀንስ 
ሥራዎችን ቁጥርና ጥራት ለመጨመር የአዲስ አበባ 
ዩኒቨርሲቲ እና የኢትዮጵያ አርቴፊሻል ኢንተለጀንስ 
ኢንስቲትዩት በቅንጅት እየሠሩ መሆኑን ገለጹ። 

በኢትዮጵያ አርቲፊሻል ኢንተለጀንስ 
ኢንስቲትዩት እየተሠሩ ያሉ ሥራዎችን በተመለከተ 
ለአዲስ አበባ ዩኒቨርስቲ አመራሮችና ሠራተኞች 
የጉብኝት መርሐ ግብር ትናንት ተካሂዷል።

በጉብኝቱ ወቅት የአዲስ አበባ ዩኒቨርሲቲ 
ተጠባባቂ ፕሬዚዳንት ሳሙኤል ክፍሌ (ዶ/ር) 
እንዳስታወቁት፤ ሀገሪቱን በአርቲፊሻል ኢንተለጀንስ 
በሚፈለገው ደረጃ ተጠቃሚ ለማድረግ የሚሠሩ 
ሥራዎችን ቁጥርና ጥራት ለመጨመር በቅንጅት 
እየተሠራ ይገኛል።

እንደ ዶክተር ሳሙኤል ገለጻ፤ ሀገሪቱን በተለያዩ 
ዘርፎች የሚያሳድጉ ብቁና ተወዳዳሪ ሥራዎች 
በኢንስቲትዩቱ እየተከናወኑ ይገኛል። 

በአርቲፊሻል ኢንተለጀንስ እየተሠሩ ያሉ 
ሥራዎችን ቁጥርና ጥራት ለመጨመር ዩኒቨርሲቲው 
ከኢንስቲትዩቱ ጋር በቅንጅት የሚሠራበትን መንገድ 
አጠናክሮ ይቀጥላል ብለዋል፡፡

ግብርና፣ ጤና፣ ትምህርት፣ አገልግሎት ዘርፉን፣ 
የትራንስፖርትና ሌሎች ዘርፎችን በአርቲፊሻል 
ኢንተለጀንስ ቴክኖሎጂ መደገፍ ከተቻለ 
የተጀመሩትን የልማት ሥራዎች ማፋጠንና በአጭር 
ጊዜ ወደብልጽግና ከፍ ማለት ይቻላል ሲሉ ዶክተር 
ሳሙኤል ተናግረዋል።

ዩኒቨርሲቲው የሎጂስቲክስ፣ የጤና፣ የግብርናና 
ሌሎች ዘርፎችን ለማዘመን ከኢንስቲትዩቱ ጋር 
በቅንጅት እየሠራ መሆኑን ገልጸው፤ በቀጣይም 
የተጀመሩትን ሥራዎች ወደውጤት የመቀየርና 
በሌሎች ዘርፎችም የተሻለ ውጤት ለማስመዝገብ 
ጥረት እንደሚደረግ አመላክተዋል፡፡

የኢትዮጵያ አርቴፊሻል ኢንተለጀንስ 
ኢንስቲትዩት ዋና ዳይሬክተር ወርቁ ጋቸና 
(ኢ/ር) በበኩላቸው፤ በአርቲፊሻል ኢንተለጀንስ 

ፖሊሲና ፕሮጀክቶች፣ በማማከር አገልግሎት፣ 
በጤና፣ በግብርና ሌሎች ዘርፎች ላይ ከአዲስ አበባ 
ዩኒቨርሲቲ ጋር በጋራ እየሠራን ይገኛል ብለዋል፡፡

እስካሁን በተከናወኑ ሥራዎች አራት የሀገር 
ውስጥ ቋንቋዎችን የያዘ መረጃዎችን ከጽሑፍ ወደ 
ድምፅ እንዲሁም ከድምፅ ወደ ጽሑፍ መቀየር 
የሚያስችል መተግበሪያ ለምቶ ወደ ሥራ የገባ 
መሆኑን አስታውቀዋል።

እንዲሁም መተግበሪያው አማርኛን ወደ 
ትግርኛ፤ ኦሮምኛ እና ሶማሌኛ ቋንቋዎች መተርጎም 
የሚያስችል መሆኑን ኢንጂነር ወርቁ አስረድተዋል።

በተጨማሪም የቡናና የቲማቲም በሽታን 
በመከላከል ሂደት ትልቅ ድጋፍ የሚሰጥ መተግበሪያ 
ወደሥራ መግባቱን ገልጸው፤ በአጭር ጊዜ ውስጥም 
በጤና፣ በደህንነት፣ በትራንስፖርትና በሌሎች 
ዘርፎች ላይ ያሉ ችግሮችን መቅረፍ የሚችሉ 
ተጨማሪ መተግበሪያዎች በቅርቡ ወደሥራ 
እንደሚገቡ አስታውቀዋል፡፡

በቀጣይም ለሀገሪቱ ከፍተኛ አስተዋፅዖ ያላቸውን 
ፕሮጀክቶች በመሥራት፣ በመማር ማስተማርና 
በጥናትና ምርምሩ የሚከናወኑ ሥራዎች ለውጤት 
እንደሚያደርሱና ሌሎች ሥራዎችን ከዩኒቨርሲቲው 
ጋር በጋራ እንደሚሠሩ አመላክተዋል።

እስካሁን በነበሩት ጊዜያት የአርቲፊሻል 
ኢንተለጀንስ ትምህርት በከፍተኛ የትምህርት 
ተቋማት ባለመሰጠቱ ምክንያት የሰው ኃይል 
እጥረት፣ የዳታ አጠቃቀምና እጥረት ተግዳሮት 
መሆኑን ጠቁመዋል፡፡

ችግሩን ለመፍታት ከከፍተኛ የትምህርት 
ተቋማት ጋር በመተባበር የአርቴፊሻል ኢንተለጀንስ 
ካሪኩለም በመቅረጽ በሁለተኛና ሦስተኛ ዲግሪ 
እንዲሰጥ እየተሠራ ነው ብለዋል፡፡ 

በ2016 የትምህርት ዘመን በአዳማ ሳይንስና 
ቴክኖሎጂ ዩኒቨርሲቲ የአርቲፊሻል ኢንተለጀንስ 
ትምህርትን በሦስተኛ ዲግሪ ለመስጠት ተማሪዎችን 
መመልመል መጀመራቸውን አስረድተዋል፡፡

አርቴፊሻል ኢንተለጀንስ ለሀገራችን አዲስ 
ቴክኖሎጂ እንደመሆኑ ሀገሪቱም ማግኘት ያለባትን 
ጠቀሜታ እንድታገኝ ሁሉም ባለድርሻ ተቋማት 
ቴክኖሎጂውን መጠቀምና በትብብር መሥራት 
እንደሚጠበቅባቸው ገልጸው፤ አርቴፊሻል 
ኢንተለጀንስ የሀገርን፣ የተቋማትንና የግለሰብን 
ምርታማነት የሚጨምር ቴክኖሎጂ በመሆኑ 
የሥራዎችን ቁጥርና ጥራት ለመጨመር በቅንጅት 
መሥራቱ ተጠናክሮ ይቀጥላል ብለዋል፡፡

ተቋማቱ የአርቲፊሻል ኢንተለጀንስ ሥራዎችን 
ቁጥርና ጥራት ለመጨመር በቅንጅት እየሠሩ ነው

ዩኒቨርሲቲው 
የጥራት አስተዳደር 
ሥርዓትን ተግባራዊ 

እያደረገ ነው

ኢንጂነር ወርቁ ጋቸና   

ዶክተር ደረጄ እንግዳ

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200   

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል 
• እስማኤል አረቦ
• ቦጋለ አበበ  

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ቻይና - የፈጣን እድገት ምርጥ ተሞክሮሰው ሰራሽ አስተውሎት ለኢትዮጵያ ብልጽግና 
የማይተካ ሚና አለው!

ወርቁ ማሩ

ቻይና ከአፍሪካ ሀገራት ጋር በፈጠረችው 
ጥምረት ከመሰረተ ልማት  እና ንግድ ግንኙነት 
ባሻገር በርካታ አፍሪካውያንንም ወደሀገሯ 
በመውሰድ ስልጠና ሰጥታለች፤ ከፊሉንም 
አስተምራለች። በነዚህ እድሎችም በርካታ 
ኢትዮጵያውያን ተሳትፈዋል፡፡ ለልምድ 
ልውውጥ በሚል ቻይናን ያልጎበኘ የኢትዮጵያ 
ባለስልጣን የለም ማለት ይቻላል፡፡ በዚህ የተነሳ 
በአንድ ወቅት “ከሞትና ከቻይና የሚቀር የለም” 
እስከመባል ተደርሶ ነበር፡፡ 

እኔም በቅርቡ የቻይና መንግስት ለኢፕድ 
የሰጠውን የስልጠና እድል በመጠቀም ለሁለት 
ሳምንት ያህል ቻይናን የመጎብኘት እድል 
አጋጥሞኛል፡፡ በዚህም ከስልጠናው ባሻገር 
የተለያዩ የቻይና ግዛቶችና ታሪካዊ ስፍራዎችን 
ለመጎብኘት ችያለሁ፡፡ ታዲያ በቆይታዬ ሁሉ 
የታዘብኩት ቀደም ሲል ስለቻይና የነበረኝን 
ግምትና ስሰማቸው የቆየኋቸው ትርክቶችን 
ሁሉ የቀየረ ነበር፡፡  በተለይ የቻይና የሆነን ነገር 
ሁሉ ቀለል አድርጎ የማየትና የማናናቅ ልምዶቼን  
እንድቀይር አድርጎኛል፡፡ 

በሌላ በኩል በተለያዩ የሙያ ዘርፎች ከቻይና 
ተሞክሮ ለመውሰድ የሄዱ ሰዎቻችን ከቻይና 
ከሚገዙት እቃ ውጭ ምን ይዘው ተመለሱ፤ እንደ 
ሀገርስ ከዚህች በእድገት ተዓምር እየሰራች ካለች 
ሀገር ምን ተምረው፣ ምን አስተማሩን የሚለው 
ትልቅ ጥያቄ ፈጠረብኝ፤ እናም በጥቂት ቀናት 
የቻይና ቆይታዬ የታዘብኩትን ለአንባቢዎቼ 
ለማካፈል ብዕሬን ከወረቀት አገናኘሁ፡፡ ወደ 
ቻይና ትዝብቴ ከመግባቴ በፊት ግን በጉዞ ወቅት 
ስላየሁት በጎ ጎን በጥቂቱ ላካፍላችሁ፡፡

ከሕዳር 2 እስከ ሕዳር 14 በቆየው በዚህ 
ስልጠና ላይ ከኢትዮጵያ ባሻገር ከአምስት 
የአፍሪካ ሀገራት የተውጣጡ ዜጎች ተሳትፈዋል። 
የተሳታፊዎቹ ብዛት ታዲያ እንደ ሀገሩ ስፋትና 
የሕዝብ መጠን የተለያየ ነው፡፡ በዚህም 
መሰረት  በአጠቃላይ የተሳታፊዎቹ ቁጥር 
ከኢትዮጵያና ከናይጄሪያ ከፍ ያለ ነው፤ ሁለቱም 
እያንዳንዳቸው 13 ተሳታፊዎችን ልከዋል፡፡ ከዚህ 
ውጭ ከኮሞሮስ፣ ከሞዛምቢክ፣ ከሴራሊዮን እና 
ከታንዛኒያ የተውጣጡ ተሳታፊዎች በድምሩ 16 
ነበሩ፡፡

እነዚህ ሁሉ ተሳታፊዎች ወደ ቻይና 
ሲጓዙ ታዲያ በቅድሚያ አዲስ አበባ መሰባሰብ 
የግድ ብሏቸዋል፡፡ ምክንያቱም ስልጠናው 
ወደሚሰጥበት የቻይና መዲና ቤይጂንግ 
ሊወስድ የሚችለው ብቸኛ የአፍሪካ አየር 
መንገድ የኢትዮጵያ አየር መንገድ ነውና፡፡ እናም 
የኢትዮጵያ አየር መንገዱ “ET604 Aerocraft”  
በርካታ ቻይናውያንን እና ከተለያዩ የአፍሪካ 
ሀገራት እንዲሁም ከሌሎች የዓለም ክፍሎች 
የተውጣጡ ከ350 በላይ ሰዎችን ጭኖ ጉዞውን 
ወደ ቤይጂንግ አደረገ፡፡ 

የኢትዮጵያ አየር መንገድ በዚህ ደረጃ 
ከአፍሪካ ሀገራት ሁሉ ከፍ ብሎ ውስጣችንን 
እና ስሜታችንን ከፍ አደረገን፡፡ በዚህ 
ጉዞ ኢትዮጵያዊ መሆን ያኮራል፤ ትልቅ 
መሆናችንንም በተግባር ያረጋግጥልናል፡፡ ይህ 
ትልቅ ኩራትና በራስ መተማመንን የሚፈጥር 
ነው፡፡ ከዚህ ባሻገር አውሮፕላኑ ውስጥ 
የነበረው መስተንግዶም ሆነ የአውሮፕላኑ 
ምቾት እንዲሁም ትልቅነት ሲታይ ሀገራችን 
እውነትም ትልቅ ሀገር መሆኗን እንድናስብ 
እድሉን ይሰጠናል፡፡ 

በዚህ ጉዞ ለ9 ሰዓት ከ45 ደቂቃ ከበረርን 
በኋላ ቤይጂንግ አየር ማረፊያ ደረስን። 
እዚያም የሚቀበሉን ወጣት ቻይናውያን 
ነበሩ፡፡ በቀጥታም በተዘጋጀልን አውቶቡስ 
ጉዞ ወደማረፊያ ስፍራ ሆነ። የቻይና ትዝብቴ 

ኢትዮጵያ ለጀመረችው የዕድገትና ብልጽግና ጉዞ ይጠቅሙኛል ብላ ከመረጠቻቸውና ቅድሚያ ከሰጠቻቸው 
ዘርፎች ውስጥ ቴክኖሎጂ ቀዳሚው ነው፡፡ በተለይም እንደ ሀገር በወጣው የ10 ዓመት ፍኖተ ካርታ ሁሉንም 
የዕድገት ዘርፎች በማስተሳሰርና ወደ ብልጽግና በማቅናት ረገድ ቴክኖሎጂ የማይተካ ሚና እንደሚጫወት 
ታምኖበታል፡፡

ቴክኖሎጂ መጪውን ጊዜ የሚቆጣጠር መሳሪያ ነው፡፡ ከቴክኖሎጂ የተራራቀ ሕዝብና ሀገር በእድገትና 
ብልጽግና ወደ ኋላ መቅረቱ ሳይታለም የተፈታ ነው፡፡ ከዚህም ባለፈ ቴክኖሎጂ የሚሰጣቸውን ትሩፋቶች 
ተጠቅሞ የሕዝብን ኑሮና  የሀገርን ዕድገት ማረጋገጥ ካለመቻሉም በላይ ከሌላው ዓለም ጋር የመወዳደር አቅም 
ያጥረዋል፡፡ እንደ ሀገር የሚቃጣውንም የሉአላዊነት አደጋ ለመጋፈጥ ይሳነዋል፡፡

በተለይ በዚህ የቴክኖሎጂ ዘመን ወሳኝ ከሆኑና በበጎም ሆነ በክፉ ከሀገር ጥቅም ጋር ከሚያያዙ ጉዳዮችና 
የቴክኖሎጂ ዘርፎች አንዱ ሰው ሰራሽ አስተውሎት (አርቴፊሻል ኢንተሌጀንስ) ነው፡፡ ብዙዎች እንደሚስማሙበት 
የወደፊቱ የሰው ልጅ ስልጣኔ በቀጥታ ከሰው ሰራሽ አስተውሎት (አርቴፊሻል ኢንተሌጀንስ) በቀጥታ የተያያዘ 
ነው። 

ይህንን እውነታ በመረዳት መንግስት ዘርፉን የሚመራ ተቋም ከማቋቋም ጀምሮ በዘርፉ ብቁ ባለሙያዎችን 
ለማፍራት የሚያደርገው ጥረት የሚመሰገን ነው፡፡ እንደ ሀገርም ለዘርፉ የተሰጠው ትኩረትና በተለይም ካለፉት 
ሦስት ዓመታት ወዲህ በዘርፉ እየተከናወኑ ያሉ ተግባራት መጪው ጊዜ ብሩህ እንደሚሆን አመላካች ነው፡፡ 
በተለይም ኢትዮጵያ አርቴፊሻል ኢንተሌጀንስን ከራሷ ነባራዊ ሁኔታ ጋር አጣጥማ ለመጠቀም መሞከሯ በዘርፉ 
የሚስተዋሉ አሉታዊ ጎኖች ለመቀነስ ያስችላታል፡፡

አርተፊሻል ኢንተለጀንስ ኮምፒዩተሮችና ማሽኖች እንደ ሰው ልጅ እንዲያመዛዝኑ፤ ነገሮችን እንዲገነዘቡ፤ 
ማንኛውንም ነገር እንዲማሩ፤ እንዲያቅዱና ፈጠራዎችን እንዲከውኑ በማድረግ የሚሰጣቸውን ተልዕኮ 
እንዲያሳኩ የሚያስችል ቴክኖሎጂ ነው፡፡ ስለዚህም እንደ ሀገር ከሰለጠን የሰው ኃይል ብቃት ጋር የሚነሱ 
ክፍተቶችን ለመሙላት ከማስቻሉም በላይ ዘመኑ ያፈራቸውን ዕውቀቶች ለመጠቀምም በር የሚከፍት ነው፡፡

በተለይም በእርሻ፣ በጤና፣ በትምህርት፣ በመልካም አስተዳደርና በአጠቃላይ ወሳኝ በሆኑት ነገሮቻችን ላይ 
ሰው ሰራሽ አስተውሎትን እንደ አንድ መሳሪያ በመጠቀም ያልተሸጋገርናቸውን ችግሮች ለመሻገርና ወደ ዕድገትና 
ብልጽግና ለማምራት ያስችላል፡፡

አርተፊሻል ኢንተለጀንስ በተለያዩ አገልግሎት ሰጪ ተቋማት የሚታየውን እንግልትና ውጣ ውረድ በማቃለል 
ረገድ ወሳኝ ሚና ያለው ሲሆን  አገልግሎት አሰጣጥን ብቁና ተደራሽ በማድረግ የሚስተዋለውን ተደራራቢ ጫና 
ለመቀነስ የሚያስችል ነው፡፡ በወረዳዎች፤ በክፍለ ከተሞችና አገልግሎት ፈላጊ በሚበዛባቸው ዘርፎች አካባቢ 
ያለውን እንግልት ለመቀነስና የሚስተዋለውን የመልካም አስተዳደር ችግር ለመቅረፍም ያስችላል፡፡ 

ከግብር ጋር ያሉ ማጭበርበሮችና ስወራን ለማስወገድ፤ ከትራንስፖርት መጉላላትና ከመንገድ መዘጋጋት ጋር 
የተያያዙ ችግሮችን ለመቅረፍና  ብሎም የብዙ ሰዎችን ሕይወት እየቀጠፈ የሚገኘውን የትራፊክ አደጋ ለመቀነስ 
አርተፊሻል ኢንተሌጀንስ የማይተካ ሚና አለው፡፡

በከተሞች አካባቢ አሳሳቢ እየሆነ የመጣውን የቆሻሻ አወጋገድ ስርዓት ለማስያዝ፤ የኃይል አቅርቦትና 
ስርጭትን ለመምራት፤ የንጹህ መጠጥ ውሃን በፍትሃዊነት ለማዳረስና ብሎም በሀገር ሕልውና ላይ የሚቃጣ 
ጥቃትን ለመከላከል አርተፊሻል ኢንተለጀንስ የሚጫወተው ሚና ከፍተኛ ነው፡፡

በአሁኑ ወቅት አርተፊሻል ኢንተለጀንስን በመጠቀም ዲጂታል የገንዘብ አሰባሰብ ስርዓት መከተል፤ ግብርን 
የማሳወቅና የመክፈል፤ የፍርድ ስርዓቱን በዲጂታል የታገዘ ማድረግ፤ የመታወቂያ አሰጣጡን ወደ ዲጂታል 
የመቀየርና እና ለብክነትና ብልሹ አሰራሮች ተጋልጦ የቆየውን የነዳጅ አቀዳድና ክፍያ  በዲጂታል ስርዓቱ ውስጥ  
ብቻ እንዲያልፍ  ተደርጓል፡፡

በርካታ ሙስናና ብልሹ አሰራር ይስተዋልበት የነበረው የግዢ ስርዓትም ዲጂታላይዝ መደረጉ የዚሁ 
ቴክኖሎጂ ትሩፋት ነው፡፡ 

 ከእነዚህ ውጤቶች ባሻገርም ማንኛውን ግብይት እና ከፍያ በዲጂታል ስርዓት ውስጥ እንዲያልፍ የማድረጉ 
ተግባር  ተስፋ የሚሰጥ ነው፡፡

በአጠቃላይ ኢትዮጵያን ዘመኑ በደረሰበት ቴክኖሎጂና ሰው ሰራሽ አስተውህሎት በማኅበራዊ፣ ኢኮኖሚያዊና 
ፖለቲካዊ መስኮች ተጠቃሚ ለመሆን እየሠራችው ያለው ሥራ የሚበረታታና በቀጣይም በዘርፉ የአፍሪካ ኩራት 
የመሆን አቅም እንዳላት አመላካች ስለሆነ የተጀመሩት ተስፋ ሰጪ ጥረቶች ተጠናክረው ሊቀጥሉ ይገባል!

የሚጀምረው ከዚህ በኋላ  ነው፡፡ 
በመንገዳችን ላይ በአንድ በኩል የመንገዱ 

ጥራት፤ በሌላ በኩል በቻይና አንድም አሮጌ 
ተሽከርካሪ አለማየቴ ምናልባት የአጋጣሚ ነው 
ወይስ ይህ በትክክልም የቻይና ነባራዊ ሁኔታ 
ነው የሚለው ጥያቄ ውስጤን እያብከነከነኝ 
ወደማደሪያ ስፍራችን ደረስን፡፡  

በስልጠናችን ወቅት የመጀመሪያው 
ርዕሰ ጉዳይ የቻይና አጠቃላይ ነባራዊ ሁኔታ 
አጭር ዳሰሳ ማድረግ ነበር፡፡ በዚህም በርካታ 
ጉዳዮችን እንዳውቅ ረድቶኛል፡፡ 

ቻይና ከአምስት ሺህ ዓመታት  የሚልቅ 
ታሪክ ያላት ሀገር ናት፡፡   ቀደም ባለው 
ጊዜ እዚህም እዚያም በነበሩ ንጉሳውያን 
ከመተዳደር የዘለለ ታሪክ አልነበራትም።  
ከክርስቶስ ልደት በፊት ከ221 እስከ  206 
የመጀመሪያው የፊውዳል ስርወ መንግስት 
ሀገሪቷን አንድ በማድረግ አስተዳድሯል፡፡ 
ይህ ስርወመንግስት ታዲያ ዛሬም የሚታወስ 
ታሪክ ጥሎ አልፏል፡፡ ቻይና ዛሬም ድረስ 
የምትታወቅበትንና የምትጠራበትን የቻይና 
ግንብ የጀመረው ይህ ስርወ መንግስት 
የሚታወስበት  ነው፡፡ ግንቡ በአጠቃላይ ከ21 
ሺህ ኪሎ ሜትር በላይ ርዝመት ያለውና 54 
ዓመታት የፈጀ የጥንታዊ ታሪካቸው መገለጫ 
ነው፡፡

የቻይና የመጨረሻ ስርወመንግስት ደግሞ 
ከክርስቶስ ልደት በኋላ ከ1644 እስከ 1911 
ድረስ የዘለቀው ነው፡፡ በዚህ ስርወመንግስት 
ቻይና በርካታ ፈተናዎችን የተጋፈጠችበት እና 
ቻይናን መልሶ ቁልቁል የከተታት እንደነበር 
ታሪካቸው ያስታውሳል፡፡ በዚህ ዘመን ቻይና 
በበርካታ ምዕራባውያን ወረራ ተፈጽሞባታል፤ 
ብዙ መሬቶቿንም በወረራ አጥታለች፡፡ 

በዚህ ወቅት ፈረንሳይ፣ ጀርመን፣ ሩስያ፣ 
ጣልያን እና ጃፓን በተለያዩ ጊዜያት ቻይናን 
ወርረዋል፡፡ ቻይናዎች እንደሚሉት ይህ ዘመን 
የመከራ ዘመናቸው  ነው፡፡ በሌላ በኩል ደግሞ 
የጥንካሬአቸው ምንጭም ነው፡፡ ምክንያቱም 
ከዚህ በኋላ አሮጌዋ ቻይና በአዲሲቷ ቻይና 
እንድትተካ ምክንያት ሆኗል፡፡

ቻይና ከፍተኛ ቁጥር ካለው የሕዝብ 
ብዛቷ ጋር ከማይመጣጠነው አነስተኛ  ምርት 
እንዲሁም ከውስጣዊና ውጫዊ ጫና ጋር 
ተደማምሮ ትልቁን ፈተና እንድትጋፈጥ 
አድርጓታል። በዚህም ዜጎቿን ለመመገብ 
ከማትችልበት ደረጃ ላይ የደረሰችባቸውን 
ጊዜያት  አልፋለች፣ በዚህም  በርካታ 
ፈተናዎችን ተጋፍጣለች፡፡ 

በሌላም በኩል ከውጭ የሚመጣው 
ጫናም ሌላው ፈተና ነበር፡፡ በተለይ በ19ኛው 
ክፍለዘመን ወራሪዎች ቻይናን ለመቆጣጠር 
ያደረጓቸው ሙከራዎች ለቻይና ሕዝብና 
መንግስት ትልቁ ፈተና ሆኖ ቆይቷል፡፡ ከዚህም 
ባሻገር የዕርስ በዕርስ ግጭቶችም ትልቅ ፈተና 
ሆኖባቸው ቆይቷል፡፡   የጤና ጉዳይም ሌላው 
ፈተናዋ ነበር፡፡

በተለይ የዘመናዊ ሕክምናም ሆነ መሰረተ 
ልማት አለመስፋፋቱ  ቻይናውያን  ለተለያዩ 
የበሽታ ወረርሽኞች አጋልጠዋታል፣ ብዙ 
ዋጋም  አስከፍለዋታል፡፡ በአጠቃላይ በነዚህና 
ሌሎች አስተዳደራዊ ችግሮች ምክንያት  ቻይና 
እንደ ሀገር በብዙ ፈተናዎች ውስጥ ለማለፍ 
ተገድዳለች፡፡ በዚህ የተነሳ ቻይና እስከ 1992 
ድረስ ለቤተሰብ የምግብ ራሽን ማደል ጭምር 
ግድ የሚልባት ሀገር ነበረች፡፡

ይህ ራሽን ለአንድ ሰው ሊሰጠው አልያም 
ሊገዛው የሚችለውን ቁሳቁስም ሆነ ምግብ 
የሚገድብ ነበር፡፡ ለእያንዳንዱ ሰው በቤተሰቡ 
ልክ እየተተመነ የሚሸጥበት አልያ 

ወደ ገጽ 11 የዞሬ

ዜና

አደም ኑሪ

አዲሱ ገረመው

አዲስ አበባ፡- በአዲስ አበባ በ2016 በጀት ዓመት 
ከ140 ቢሊዮን በላይ ብር ለመሰብሰብ ታቅዶ እየተሠራ 
መሆኑን የአዲስ አበባ አስተዳደር ገቢዎች ቢሮ 
አስታወቀ። በበጀት ዓመቱ የመጀመሪያው ሩብ ዓመት 
ከ33 ቢሊዮን ብር በላይ ተሰብስቧል።

የአዲስ አበባ ከተማ ገቢዎች ቢሮ የበጀት ዓመቱን 
የሩብ ዓመት ዕቅድ አፈጻጸም አስመልክቶ ትናንት ከባለ 
ድርሻ አካላት ጋር  ሲመክር የቢሮ ኃላፊው አደም 
ኑሪ እንደገለጹት፤ ተቋሙ በበጀት ዓመቱ ሊሰበስብ 
ያቀደውን ገቢ ለማሳካት ከተለያዩ ባለ ድርሻ አካላት 
ጋር እየሠራ ይገኛል። የኅብረተሰቡን ኢኮኖሚያዊና 
ማኅበራዊ ፍላጎት ለሟሟላት በከተማ ደረጃ ከ140 
ቢሊዮን 291 ሚሊዮን በላይ ብር ለመሰብሰብ ታቅዶ 
እየተሠራ ነው። 

በከተማዋ ውስጥ ከገቢ እንቅስቃሴው ጋር 32 
የሚሆኑ ሴክተር ተቋማትና 11 ክፍለ ከተሞች ጋር በጋራ 
በመሆን ሥራው እንደሚከናወን ኃላፊው ተናግረዋል።

በገቢ አሰባሰብ ሂደቱ ከገቢዎች ቢሮ 100 ነጥብ 
አምስት ቢሊዮን ብር፣ ከሴክተር ተቋማት 26 ቢሊዮን 
ብር እንዲሁም ከክፍለ ከተሞች ሦስት ቢሊዮን ብር 
እንደሚጠበቅ ገልጸው፤ ብድርና ዕርዳታን ጨምሮ 
በድምሩ ከ140 ቢሊዮን ብር በላይ ይሰበሰባል ነው 
ያሉት።

የገቢ አሰባሰቡን ለማሳካት የሕግ ማስከበር 
ሥራዎችን ማጠናከር፣ ቀልጣፋ የአገልግሎት አሰጣጥን 
ማሳለጥና ተቋማዊ አቅምን መፍጠር ቁልፍ ተግባራት 
እንደሆኑም ኃላፊው ተናግረዋል። 

ቢሮው የላቀ ውጤት ለማስመዝገብ ከገቢዎች 
ሚኒስቴር፣ ጉምሩክ ኮሚሽን፣ ከኦሮሚያ ገቢዎች ቢሮ፣ 
ከባንኮችና ትምህርት ቢሮዎች፣ ከኢትዮ ቴሌኮም ጋር 
ስምምነት ፈጥሮ በቅንጅት እየሠራ እንዳለም ነው 
የጠቀሱት።

ከባለ ድርሻ አካላት ጋር የተደረጉ ስምምነቶች 

በመዲናዋ ከ140 ቢሊዮን ብር በላይ ለመሰብሰብ 
ታቅዶ እየተሠራ ነው

• በሩብ ዓመቱ ከ33 ቢሊዮን ብር በላይ ተሰብስቧል
• ያለደረሰኝ ግብይት የፈጸሙ 339 ተጠርጣሪዎች ምርመራ እየተደረገባቸው ነው

ገቢ ከማሳካት ባሻገር አገልግሎትን ለማቀላጠፍና 
ለማዘመን፣ እንዲሁም የቴክሎጂ አጠቃቀምን ለማሳደግ 
ጉልህ አስተዋፅዖ እንዳላቸው አመልክተዋል።

እንደ ኃላፊው ገለጻ፤ በዲጂታል የአከፋፈል 
ሥርዓት ማለትም፤ በሲቢኢ ብር፣ በሞባይል 
ባንኪንግና ቴሌ ብር አማካኝነት ከአራት ቢሊዮን ብር 
በላይ ገቢ መሰብሰብ ተችሏል። 

ግብር ከፋዩ የታክስ ሕጎችን ማክበር እንዳለበት 
በመጥቀስ፤ ከዚህ ጋር ተያይዞ ያለ ደረሰኝ ግብይት 
የፈጸሙ 339 ተጠርጣሪዎች እጅ ከፍንጅ ተይዘው 
ምርመራ እየተደረገባቸው እንዳለም ነው የገለጹት።

በቢሮው የለውጥና የታክስ ሪፎርም አማካሪ 
አቶ ግርማ ዓለሙ ባቀረቡት ሪፖርት፣ በሩብ ዓመቱ 
በከተማ ደረጃ 35 ቢሊዮን ብር በላይ ለመሰብሰብ 
ታቅዶ 33 ነጥብ 59 ቢሊዮን ብር መሰብሰብ እንደተቻለ 
ገልጸዋል። 

ከዚህ ውስጥ 25 ነጥብ ዘጠኝ ቢሊዮን ብር 
የተሰበሰበው በገቢዎች ቢሮ አማካኝነት እንደሆነ 
ጠቅሰዋል።

ሕገወጥ ንግድን ከመከላከል አንጻር አበረታች ሥራ 
እየተከናወነ እንዳለ ጠቁመው፤ በዚህም በቅንጅት 
በተሠራ የቁጥጥር ሥራ ሦስት ሺህ ስምንት ሕገወጥ 
ነጋዴዎችን ወደ ሕጋዊ የንግድ ሥርዓት ማስገባት 
እንደተቻለ አስታውቀዋል። 

ክልሉ ያጋጠመውን 
የሰላም ችግር በዘላቂነት 

ለመፍታት የበሰለ ውይይት 
ማድረግ ተገቢ ነው

በጋዜጣው ሪፖርተር 

አዲስ አበባ፦ በአማራ ክልል ያጋጠመውን የሰላም 
ችግር በዘላቂነት ለመፍታት የበሰለ ውይይትና የጋራ 
መግባባት መፍጠር ተገቢ መሆኑን የክልሉ ርዕሰ 
መስተዳድር አቶ አረጋ ከበደ ገለፁ። 

በባሕር ዳር ከተማ በሰላምና ፀጥታ ላይ ያተኮረ 
ሕዝባዊ የምክክር መድረክ ትናንት ተካሄዷል። 

የአማራ ክልል ርዕሰ መስተዳድር አቶ አረጋ ከበደ 
በወቅቱ እንደተናገሩት፤ ክልሉ ባጋጠመው የሰላም 
እጦት ችግር ሰብዓዊና ቁሳዊ ውድመት ደርሷል። ችግሩን 
ለመፍታት ሕዝቡን በማሳተፍ በተሠራው የተቀናጀ 
የሰላም ማስከበር ሥራም አሁን ላይ በአብዛኛው የክልሉ 
አካባቢ ሰላም ማስፈን ተችሏል። 

የተገኘውን ሰላም ዘላቂና ወጥ ለማድረግ 
የኅብረተሰቡ ተሳትፎ ወሳኝ ነው ያሉት ርዕሰ 
መስተዳደሩ፤ ያጋጠመውን የሰላም ችግር በዘላቂነት 
ለመፍታት የበሰለ ውይይትና የጋራ መግባባት መፍጠር 
ተገቢ ነው ብለዋል።  

ኅብረተሰቡ የሰላሙ ባለቤት ሆኖ ከፀጥታ አስከባሪ 
አካላትና ከመንግሥት ጎን ሆኖ ሊሠራ ይገባል ሲሉም 
ገልጸዋል። የክልሉ ሕዝብ ለሀገረ መንግሥት ግንባታ 
ከሌሎች ወንድምና እህት ሕዝቦች ጋር በመሆን 
የራሱን አስተዋፅዖ ያበረከተ መሆኑን ጠቅሰው፤ ይህንን 
ለመሸርሸር የሚደረገውን ዕኩይ ተግባር ለመታገል 
የበሰለ ውይይትና የጋራ መግባባት መፍጠር እንደሚገባ 
አስገንዝበዋል። 

ግጭት  የሕዝብን መከራ ያሰፋል። ሰላምን 
ማስቀደም ተገቢ ነው። ጥያቄ አለኝ ተብሎ ሀገር 
አይፈርስም፣ ሕዝብ አይበተንም ያሉት ርዕሰ 
መስተዳድሩ፤ የአማራ ሕዝብ መሠረታዊ ጥያቄዎች 
በሕጋዊ መንገድ እንዲፈቱ በትኩረት እየተሠራ መሆኑን 
ገልጸዋል።   

የባሕር ዳር ከተማ አስተዳደር ተቀዳሚ ምክትል 
ከንቲባ አቶ ጎሹ እንዳላማው በበኩላቸው፤ የፀጥታ 
ኃይሉ በከፈለው መስዋዕትነት የከተማው ሰላም ወደ 
ቀደመ ሁኔታው እየተመለሰ መምጣቱን ገልጸዋል። 

የተገኘው ሰላም ወደ ዘላቂ ሰላም እንዲመለስና 
ልማቱ እንዲፋጠን ሁሉም የከተማው ነዋሪ የሰላሙ 
ባለቤት ሆኖ የድርሻውን ሊወጣ ይገባል ብለዋል። 

የመድረኩ ዓላማም የተገኘውን ሠላም ወደ ተሟላና 
ዘላቂ ሰላም አፅንቶ ለማዝለቅ ኅብረተሰቡ ከመንግሥት 
ጎን ሆኖ ለሠላሙ ዘብ እንዲቆም ያለመ እንደሆነም 
አመልክተዋል።

በመድረኩ የሰሜን ምዕራብ ዕዝ ዋና አዛዥ ሌተናል 
ጀኔራል ብርሃኑ በቀለ፣ የምስራቅ ዕዝ ዋና አዛዥ 
ሌተናል ጀኔራል መሐመድ ተሰማን ጨምሮ የክልልና 
የከተማ አስተዳደሩ አመራሮችና የከተማው ነዋሪዎች 
ተሳትፈዋል። ዘገባው ከኢዜአ እና አሚኮ የተገኘ ነው። 

ከ1ኛ ገጽ የዞረ
ርብርብ በማድረግ ከአንድ ሚሊዮን ሄክታር መሬት 
በላይ  በስንዴ ዘር መሸፈን መቻሉን ጠቁመው፤ ምርት 
እየተሰበሰበ በሚገኙባቸው አካባቢዎችም ወዲያው 
ወደ እርሻ ሥራ እንዲገቡ እየተደረገ በመሆኑ በበጋ 
ስንዴ ልማት የተያዘው ዕቅድ እንደሚሳካ ገልጸዋል።

ሀገሪቱ ስንዴን ከውጭ ለማስገባት በዓመት አንድ 
ቢሊዮን ያላነሰ የአሜሪካ ዶላር እንደምታወጣ ያወሱት 
መለስ መኮንን (ዶ/ር)፤ ባለፉት አራት ዓመታት ስንዴ 
ልማቱ ላይ ትኩረት ተሰጥቶ በመሠራቱ ይህንን ወጪ 
ለማስቀረት እንደተቻለም ተናግረዋል።

ኢትዮጵያ የማልማት አቅም እያላት በዕርዳታ 
ስንዴ የሚሰፈርላት ሀገር መባል አይመጥናትም ያሉት 

በበጋ መስኖ ስንዴ ልማት...

ከ1ኛ ገጽ የዞረ
የሚያስፈልጉ ቁሳቁሶችን ለተማሪዎች ተደራሽ የማድረግ 
ሥራ እየተሠራበት ይገኛል ሲሉ ጠቁመዋል።

ለተማሪዎች መማሪያ መጽሐፍት ተደራሽ የማድረግ 
ሥራ መሠራቱ ሀገሪቱ የትምህርት ጥራት ለማምጣት 
እየሠራች ያለውን ሥራ ከግብ የሚያደርስ ነው መሆኑን 
ጠቁመው፤ መንግሥትም ቅድሚያ ሰጥቶ እየሠራበት 
ይገኛል ሲሉ ተናግረዋል።

በትምህርት ጥራትን ላይ ያለው ችግር በፈተና ይሻሻላል 
ብሎ ተቋሙ አያምንም፤ እየተሰጠ ያለው የ12ኛ ሀገር አቀፍ 
ፈተናም ሆነ የከፍተኛ ትምህርት ተቋማት የመውጫ ፈተና 
የትምህርት ጥራቱ ያለበትን ደረጃ ለማየትና ለማሻሻል 
ትክክለኛ መረጃ ለማግኘት ነው እንጂ በፈተና ጥራትን 
ለማምጣት አይደለም ብለዋል።

የትምህርት ጥራቱን ጠንካራ ደረጃ ላይ ለማድረስ 
ትምህርት ቤቶችን የማደስ፣ በአዲስ መልክ የመገንባት፣ 
መምህራንን የማሠልጠንና የትምህርት ግብዓትን የማቅረብ 
ሥራ በስፋት እየተሠራ ነው ሲሉ ገልጸዋል።

ተቋሙ የትምህርት ጥራትን ለማረጋገጥና ስብራቱን 
ለማከም በርካታ የለውጥ አጀንዳዎችን ቀርጾ ተግባራዊ 
እያደረገ መሆኑን ጠቅሰው፤ እየሠራ ያለውንም ሥራ 
አጠናክሮ ይቀጥላል ሲሉ አመላክተዋል።

ከ40 ሚሊዮን...

ከ1ኛ ገጽ የዞረ
ቢሊዮን ብር በላይ ለመሰብሰብ መታቀዱን የኦሮሚያ 
ክልል የዓባይ ግድብ ሕዝባዊ ተሳትፎ ማስተባበሪያ 
ጽሕፈት ቤት አስታወቀ።

የዓባይ ግድብን ምክንያት በማድረግ “ቃላችንን 
እናድሳለን” በሚል መሪ ሃሳብ በክልሉ ደረጃ ለግድቡ 
ግንባታ የሀብት ማሰባሰቢያ የንቅናቄ መድረክ ትላንት 
ተካሂዷል። 

በመድረኩ የተገኙት የኦሮሚያ ክልል ምክትል 
ርዕሰ መስተዳድር አቶ አወሉ አብዲ፤ የክልሉ ሕዝብ 
ለዓባይ ግድብ በቦንድ ግዢ፣ በስጦታና በአጭር የጽሑፍ 
መልዕክቶች የሚያደርገውን ድጋፍ አጠናክሮ መቀጠሉን 
ተናግረዋል።

በክልሉ በ2015 ዓ.ም ለዓባይ ግድብ አንድ ነጥብ 
ስምንት ቢሊዮን ብር በላይ ተሰብስቧል ያሉት አቶ አወሉ፤ 
በተያዘው ዓመት እየተደረገ ከሚገኘው የንቅናቄ መድረክ 

ለዓባይ ግድብ ግንባታ...

ሚኒስቴር ዴኤታው፤ ይህ የስንዴ ልማት የሀገር ውስጥ 
ፍጆታዋን በራሷ ከማሟላት በሻገር ለውጭ ገበያም 
ለማቅረብ የሚያስችላት መሆኑን ገልጸዋል። 

ስንዴን ለማልማት ባለፉት አራት ዓመታት በስፋት 
መሠራቱን ገልጸው፤ ከላይ እስከታች በትኩረትና 
በቅንጅት መሠራት በመቻሉም በየዓመቱ ከእቅድ በላይ 
ማሳካት ተችሏል ብለዋል። 

ስንዴ ላይ ምርትና ምርታማነት ለማሳደግ 
በሚደረገው ጥረት በርካታ ፈተናዎችም እንደሚኖሩ 
ማሰብ ያስፈልጋል ያሉት ሚኒስትር ዴኤታው፤ ዘመናዊ 
አሠራሮችን ከመጠቀም ጀምሮ በተባይና በበሽታ 
የሚመጣው ጉዳት ትልቅ ፈተና መሆኑን አስገንዝበዋል።

በስንዴ ላይ ብዙ ጊዜ የሚስተዋሉት በሽታዎች 

ዋግና ፉዛሪየምን መሆናቸውን የገለጹት መለስ መኮንን 
(ዶ/ር)፤ እነዚህ በሽታዎችን ለመከላከልም በትኩረት 
እየተሠራ እንደሚገኝ አብራርተዋል። 

በተለይ ፉዛሪየምን መከላከል አፋጣኝ እርምጃዎች 
የሚያስፈልጉ በመሆኑ የክትትል ሥራው በየጊዜው 
እየተሠራ ነው ብለዋል። 

እንደ ሚኒስትር ዴኤታው ገለጻ፤ በሽታዎቹን 
ለመከላከልም ባለሙያዎችን የማሠልጠንና አቀናጅቶ 
መስክ የማሠማራት ሥራ እየተሠራ ይገኛል። እንዲሁም 
ለዋግም ለፉዛሪየም በሽታዎች የሚሆኑ ኬሚካሎችን 
በየጊዜው ለአርሶ አደሩ በማቅረብ  ችግሩን እንዳይከሰት 
በትኩረት እየተሠራ ነው። 

ከአንድ ነጥብ ሁለት ቢሊዮን ብር በላይ ለመሰብሰብ 
ታቅዷል ብለዋል።

የዓባይ ግድብ የኢትዮጵያውያን የአንድነት ዓርማ 
መሆኑን ጠቅሰው፤ ግድቡ የመጨረሻ ምዕራፍ ላይ 
በመሆኑ ከሀገር ውስጥና ከውጪ ሀገራት ከሚገኙ ዜጎች 
የሚደረገው ድጋፍ ተጠናክሮ ሊቀጥል እንደሚገባ 
አመላክተዋል።

እንደሀገር ለዓባይ ግድብ ድጋፍ በተደረገው 
ንቅናቄ የኅብረተሰቡና የባለሀብቶች ሚና ትልቅ 
መሆኑን የተናገሩት ምክትል ርዕሰ መስተዳድሩ፤ ሕዝብ 
የግድቡ ግንባታ የመጨረሻ ምዕራፍ ላይ መሆኑን 
ተረድቶ ለፕሮጀክቱ መጠናቀቅ የሚያደርገውን ድጋፍ 
እንዲያጠናክር ጥሪ አቅርበዋል። 

በዓባይ ግድብ ሕዝባዊ ተሳትፎ ማስተባበሪያ 
የኦሮሚያ ቅርንጫፍ ጽሕፈት ቤት ዳይሬክተር 
ወይዘሮ ቆንጂት በቀለ በበኩላቸው፤ በኦሮሚያ ክልል 

በዘንድሮው ዓመት በሚካሄደው ንቅናቄ ባለሀብቶች፣ 
ተቋማት፣ ማኅበራት፣ አትሌቶችን ጨምሮ ሁሉም 
የድርሻውን ሊወጣ እንደሚገባ ተናግረዋል።

በተለይም የዓባይ ግድብ ግንባታ ሂደት ተጠናቆ 
ለአገልግሎት እስኪበቃ ድረስ ሁሉም የጀመረውን ድጋፍ 
አጠናክሮ ሊቀጥል ይገባል ብለዋል።

በክልሉ የሀብት ማሰባሰብ የንቅናቄ መድረክ 
ከጥቅምት ወር አንስቶ እስከ ኅዳር 30 ቀን 2016 ዓ.ም 
እየተካሄደ መሆኑን ጠቁመው፤ እንደክልል የታቀደውን 
ግብ ለማሳካት በትኩረት እየተሠራ መሆኑን ነው 
አስታውቀዋል። 

በንቅናቄ መድረኩ ላይ የክልሉና የፌዴራል ከፍተኛ 
የሥራ ኃላፊዎችን ጨምሮ ባለሀብቶች፣ አትሌቶች፣ 
የተለያዩ የተቋማት አመራሮችና ባለድርሻ አካላት 
ተገኝተዋል።

ሀገርኛ
ማህበራዊ

አንተነህ ቸሬ

ድህነትና ሌሎች ዘርፈ ብዙ ችፍሮች 
ለተንሰራፋባቸው ማኅበረሰቦች፣ የበጎ አድራጎት 
ተግባራት የማኅበራዊ ፈውስ ሁነኛ መገለጫዎችና 
መሳሪያዎች ሆነው ያገለግላሉ፡፡ የበጎ አድራጎት 
ተግባራት ገንዘብን፣ ፍቅርን፣ ጊዜንና ሌሎች 
ሀብቶችን ከራስ ቀንሶ ለሌሎች በማካፈል የሌሎችን 
ችግር ለማቃለል፤ ፍቅርን፣ መተሳሰብንና አንድነትን 
ለማጠንከር እንዲሁም መተሳሰብና መከባበር 
የሰፈነበትን ማኅበረሰብ ለመፍጠር የማይተካ አወንታዊ 
ሚና አላቸው፡፡    

      መረዳዳትና በአንድነት መቆም የኢትዮጵያውያን 
አንዱ ባህል ነው። አብሮ መብላት ብቻ ሳይሆን “በደቦ” 
አብሮ መስራት፤ በደስታ ጊዜ ብቻ ሳይሆን በሃዘንም 
ማፅናናት የማህበረሰቡ መገለጫና መልክ ነው። ይህ 
ቀድሞውንም በኢትዮጵያውያን ዘንድ የነበረ መልካም 
እሴት ከቅርብ ጊዜ ወዲህ ደግሞ በልዩ ልዩ መልኩ 
ተጠናክሮ ቀጥሏል።  የመኖሪያ ቤታቸው በላያቸው ላይ 
የፈረሰባቸውን፣ ያዘነበለባቸውን፣የተጎሳቆለባቸውን 
ዜጎች ቤት በማደስ፣ በአዲስ መልክ በዘመናዊ መንገድ 
በመገንባት ፣ ማእድ በማጋራት፣ የምገባ መርሃ ግብር 
በማካሄድ፣ ደም በመለገስና በመሳሰሉት ተጠናክሮ 
ቀጥሏል፡፡

“መረዳዳት የኢትዮጵያውያን መገለጫ ነው” ስንል 
የእርስ በእርስ ማኅበራዊ መስተጋብራቸውን አጠንክሮ 
የኖረ የጀርባ አጥንት ስለመሆኑ እየተናገርን ነው፡
፡ መረዳዳት ባይኖር ኖሮ አሁናዊ የኢትዮጵያ ነባራዊ 
ሁኔታ አሁን ከሚታየው የተለየ ይሆን ነበር፡፡ ይህ 
የመረዳዳትና የመተጋገዝ በብዙ መንገዶች ይከወናል፡
፡ በተናጠልና በጥቂት ግለሰቦች ስብስብ ከሚከናወኑ 
የመረዳዳት ተግባራት በተጨማሪ፣ መደበኛና ሕጋዊ 
አሰራሮችን ተከትሎ የበጎ አድራጎት ተቋማትን 
የማቋቋምና የመስራት ተግባርም በስፋት የሚታወቅ 
አሰራር ነው፡፡   ተቋማዊ በሆነ መልኩ በተደራጀ አግባብ 
ምግባረ ሰናይ ድርጅቶችን በማቋቋም የመረዳዳቱ ሥራ 
የቀጠለበት ሁኔታም ይታያል፡፡

  እነዚህ ተቋማት የተቸገሩ ወገኖች የተለያዩ 
ድጋፎችን እንዲያገኙ በማድረግ ድጋፍ የተደረገላቸው 
ዜጎች የተሻለ ሕይወት እንዲኖራቸው በማስቻል 
ሞራልና ማኅበራዊ ፍትሕ የሰፈነበት ማኅበሰረብና ሀገር 
ለመገንባት ቀላል የማይባል ሚና ይጫወታሉ፡፡ 

ከ13 ዓመታት በፊት የተመሰረተው ‹‹ባይሽ ኮልፌ›› 
የበጎ አድራጎት ማኅበር የዚህ ጥረት አንዱ ማሳያ 
ተደርጎ መጠቀስ የሚችል ምግባረ ሰናይ ተቋም ነው፡
፡ ከማኅበሩ መስራቾች መካከል አንዱ የሆነው ኄኖክ 
ፍቃዱ፣ የማኅበሩ ምክትል ሰብሳቢና የኮሚዩኒኬሽን 
ክፍል ኃላፊ ሆኖ እያገለገለ ይገኛል፡፡ ኄኖክ ስለማኅበሩ 
ምስረታና የሥራ አጀማመር እንዲህ በማለት 
ያስታውሳል…

‹‹ማኅበሩ የተመሰረተው ከ13 ዓመታት በፊት፣ 
ኮልፌ ቀራንዮ ክፍለ ከተማ አካባቢ ነው፡፡ የማኅበሩ 
መስራቾች 10 አብሮ አደግ ጓደኞች ናቸው፤ ‹ባይሽ› 
የሚለው የማኅበሩ ስያሜ የእንግሊዝኛ ፊደላትም 
(BAYSH) የመስራቾቹን ግለሰቦች ስሞች የመጀመሪያ 
ፊደላትን የሚያመለክቱ ናቸው፡፡ በኋላም ቃሉ ‹ኮልፌ 
አምሮብሽ፣ አብበሽ፣ ተውበሽ ባይሽ…› ለሚለው 
ምኞታችንም ትርጉም የሚሰጥ ሆኖ ስላገኘነው ስያሜው 
በዚሁ ቀጠለ››  ሲል ሄኖክ ይገልጻል፡፡ 

‹‹የማኅበሩ መስራቾች አብሮ አደጎች በመሆናችን 
ሻይ/ቡና መጠጣትንና ወደ እምነት ተቋማት መሄድን 
ጨምሮ በብዙ አጋጣሚዎች የመገናኘት እድሎች 
አሉን፡፡ በጓደኝነታችን ቁም ነገር መስራት እንዳለብን 
በማሰብ በአቅራቢያችን ላሉ 20 ተማሪዎች ደብተር 
ገዝተን መስጠት ጀመርን፡፡ ይህን ስራችንን የሰሙና 
የተመለከቱ ሰዎች ደግሞ ብቻቸውን የሚኖሩ አንዲት 
እናት እንዳሉ ሲነግሩን ሄደን ጠየቅናቸው፤ንፅህናቸውን 
መጠበቅን ጨምሮ ሌሎች ድጋፎችን አደረግንላቸው፡፡ 
ይህ ተግባርና ስሜት ትልቅ ዋጋ ነበረው፡፡ በመቀጠልም 
ሌሎች እናቶችንና አረጋውያንን መጠየቅና መንከባከብ 
ቀጠልን›› ሲል ያብራራል፡፡   

የማኅበሩ አባላት በአሁኑ ወቅት ለ80 ዜጎች 
ቋሚ ወርሃዊ ድጋፍ እንደሚያደርጉ ኄኖክ ይናገራል፡
፡ ሄኖክ እንዳለው፤ እነሱ ከ200 በላይ ለሚሆኑ 
ተማሪዎች በቻሉት አቅም ልዩ ልዩ ድጋፎችን እያደረጉ 

ይገኛሉ፡፡ ‹‹በቤት ለቤት ድጋፍ ለ80ዎቹ  ቤተሰቦች 
አስቤዛ (ሽንኩርት፣ ዘይት፣ በርበሬ፣ ከሰል…) 
እናሟላለን፡፡ ቤታቸውን እናድሳለን፡፡ በዓላት ሲመጡ 
እንጠይቃቸዋለን፡፡ በተለያዩ በዓላት ወቅት ሃይማኖት 
ሳንለይ በየቤቱ በመሄድ ከተረጂዎቹ ጋር አብረን 
እናሳልፋለን፡፡ ህክምና ሲያስፈልጋቸው በመንግሥትና 
በግል የጤና ተቋማት ህክምና የሚያገኙበትን እድል 
እናመቻቻለን፡፡ ታካሚዎችን ለመንከባከብ ሐኪም 
ቤት ማደር አስፈላጊ በሚሆንበት ጊዜ ሐኪም ቤት 
እናድራለን፡፡›› ሲል ያብራራል፡፡ 

ሐኪም ቤት መገኘታችን ከእንክብካቤው 
በተጨማሪ ‹ወገን፣ ዘመድ፣ ሰው አለኝ› የሚል ስሜት 
እንደሚያሳደር ሄኖክ ይናገራል፡፡እነ ሄኖክ ከዚህ ዓለም 
በሞት ሲለዩም እንደየእምነታቸው ስርዓት ስርዓተ 
ቀብራቸው እንዲፈፀም ያደርጋሉ፡፡ ሰዎቹ አቅም 
ቢኖራቸው ኖሮ፣ ሊያደርጉት የሚችሉትን፣ ልጆች 
ቢኖሯቸው ልጆቻቸው ሊያደርጉላቸው የሚችሉትን 
ነገር  ለማድረግ ይሞክራሉ፡፡ በአጠቃላይ ፍቅርና 
እንክብካቤ እንዲያገኙ እና ‹ሰው የለኝም› የሚል ስሜት 
እንዳይሰማቸው ለማድረግ  ይሞክራሉ፡፡  

ከዚህ በተጨማሪም ማኅበሩ ጎዳና የወጡ 
ወገኖች ወደ ማዕከላት እንዲገቡና ድጋፍ እንዲያገኙ 
ያደርጋል፤ከተቻለም ቤት እንዲያገኙ ይጥራል፡
፡  ‹‹ባይሽ ኮልፌ›› ማኅበራዊ ሚዲያን በመጠቀም 
በርካታ ተግባራትን ያከናውናል፡፡ ማኅበራዊ ሚዲያን 
በመጠቀም አድራሻቸው የተጠፋፉ ሰዎችን ያገናኛል፡፡ 
የጤና እክል አጋጥሟቸው ወደ ውጭ ሄደው ህክምና 
እንዲያገኙ ብዙ ገንዘብ የተጠየቁ ሰዎች ሲኖሩ፣ 
በማኅበራዊ ሚዲያ አማካኝነት ድጋፎችን በማሰባሰብ 
ህክምናውን እንዲያገኙ የገንዘብ ማሰባሰብ ዘመቻ 
ያደርጋል፡፡ እርቅ የኢትዮጵያዊነት መለያና የበጎ ተግባር 
መገለጫ በመሆኑ የማኅበሩ አባላት የተጣሉ ሰዎችን 
ያስታርቃሉ፡፡    

ማኅበሩ ከ500 በላይ አባላት ያሉት ሲሆን ለበጎ 
አድራጎት ስራዎቹ የሚያስፈልገውን ገንዘብ የሚገኘው 
ከአባላትና በጎ አድራጊዎች መዋጮ ነው፡፡ በተለይ 
በውጭ ሀገራት የሚኖሩ በጎ አድራጊዎች ‹‹ለአንድ ሰው 
ድጋፍ ላድርግ፣ ሁለት ሰው ላግዝ…›› እያሉ በየወሩ 
ድጋፍ ያደርጋሉ፡፡ ከዚህ በተጨማሪ የማኅበሩ አባላት 
በዓላትን ምክንያት በማድረግ ጫማ በመጥረግና ሶፍት 
በመሸጥ የሚያስገኟቸው ገቢዎች ድጋፎችን ለመግዛት 
ይውላሉ፡፡   

ማኅበሩ በ13 ዓመታት የስራ እንቅስቃሴው ሕክምና 
ለሚያስፈልጋቸው ወገኖች ብቻ ከ50 ሚሊዮን ብር 
በላይ በማሰባሰብ ድጋፍ አድርጓል፡፡ ከ600 በላይ 
አድራሻቸው የተጠፋፉ ሰዎችን ማገናኘት ችሏል፡፡ 
በርካቶች ከጎዳና ላይ ተነስተው ወደ ማዕከላት ገብተው 
በማዕከላት ውስጥ ሆነው ድጋፍ እንዲደረግላቸው 
እንዲሁም ሕክምናና መኖሪያ ቤት እንዲያገኙ 
አድርጓል፡፡ 

‹‹በማኅበራችን እገዛ ከጎዳና ሕይወት ወጥቶ፣ ስራ 
በመስራት የራሱን ቤት መስራት የቻለና ለሌሎችም 
የስራ እድል የፈጠረ ግለሰብ አለ፤ይህ ግለሰብ ለበርካቶች 
አርዓያ መሆን የቻለ ሰው ነው፡፡ በአስቸጋሪ የጤና ሁኔታ 
ውስጥ የነበሩና በማኅበሩ ድጋፍ የሕክምና እርዳታ 
አግኝተው እንደ እድሜ እኩዮቻቸው መጫወት፣ 
መማርና መኖር የቻሉ ሕፃናትም አሉ፡፡ ቤት አግኝተው 
ከጎዳና ሕይወት ተላቀው ቤት ውስጥ መኖር የጀመሩ 
ሴቶች የሕይወት ለውጦችም የማኅበሩ በጎ ተግባራት 
ውጤቶች ናቸው›› በማለት ከማኅበሩ በርካታ ስኬታማ 
ስራዎች መካከል ጥቂቶቹን ይጠቅሳል፡፡      

‹‹ለ13 ዓመታት አብረን እንድንቆይ ያደረገን ፍቅር 
ነው›› የሚለው ኄኖክ፣ በ13 ዓመታት የማኅበሩ ምግባረ 
ሰናይ ተግባራት ብዙ ስኬቶችን እንዳስመዘገቡና 
አሳዛኝ አጋጣሚዎችን እንዳሳለፉም ያስታውሳል፡
፡ ‹‹ድጋፍ ለሚፈልጉ ግለሰቦች በብዙ ድካም ገንዘብ 
ከሰበሰብን በኋላ አንዳንድ ጊዜ ባልተጠበቀ ሁኔታ 
ሰዎቹ ያርፋሉ፤እነዚህ አጋጣሚዎች አስደንጋጭና 
አሳዛኝ ትውስታዎችን ይፈጥራሉ፡፡ ብዙ ገንዘብ 
ተሰብስቦ ‹ታክመው ሊድኑ ነው› ብለን ተስፋ አድርገን፣ 
ሞታቸውን መስማት ልብ ይሰብራል፡፡ ውጭ ሄደው 
ታክመው ድነው የተመለሱትን እንዲሁም በእኛ ድጋፍ 
ከጎዳና ላይ ተነስተው ሥራ ሰርተው ተለውጠው፣ 
ንብረት አፍርተው ለሌሎች ሰዎች ጭምር የሥራ እድል 
የፈጠሩ ሰዎችን ስናስብ በእጅጉ እንፅናናለን›› ሲል 

ይገልጻል፡፡  
ሄኖክ የክፍለ ከተማና የወረዳ የሥራ ኃላፊዎችና 

ባለሙያዎች በስራቸው እንዲበረቱ በሞራል 
እንደሚደግፏቸውና መንግሥት ቢሮ እንደሰጣቸውም 
ተናግሯል፡፡ ‹‹የክፍለ ከተማና የወረዳ የሥራ ኃላፊዎች 
‹በርቱ› ይሉናል፡፡ ፕሮግራሞች ሲኖሩን ስንጠራቸው 
ይገኛሉ፡፡ ለስራችን ጥሩ አመለካከት አላቸው፡፡ 
ሥራ ስንሰራ አለመረበሽ በራሱ እንደ ትልቅ ድጋፍ 
ይቆጠራል›› በማለት የመንግሥት አካላት ለማኅበሩ 
በጎ ዕይታ እንዳላቸውና ድጋፍ እንደሚያደርግላቸው 
ያስረዳል፡፡     

‹‹ባይሽ ኮልፌ›› የበጎ አድራጎት ስራውን 
የሚያከናውነው በቤት ለቤት ድጋፍ መርሃ ግብር ነው፡፡ 
የማኅበሩ አባላት ድጋፍ ወደሚያስፈልጋቸው ግለሰቦች 
ቤት በመሄድ ድጋፎችን ያደርጋሉ፡፡ ማኅበሩ አረጋውያን 
እርዳታ የሚያገኙበት ቋሚ ማዕከል እንዲኖር ጥረት 
ማድረግ ከጀመረ ቆይቷል፡፡ ኄኖክ እንደሚለው፣ 
‹‹ባይሽ ኮልፌ››ን ለትውልዶች የሚተላለፍ ዘላቂ ተቋም 
ለማድረግ ቋሚ የመርጃ ማዕከል ማቋቋም ያስፈልጋል፡
፡ ከማኅበሩ የወደፊት እቅዶች መካከል ዋናው ይህን 
ማዕከል እውን የማድረግ ተግባር ነው፡፡ 

‹‹አረጋውያኑ በቤት ውስጥ ብቻቸውን ሆነው 
ለረጅም ሰዓታት የሚቆዩ በመሆናቸው አብረው 
የሚሆኑበት ቦታ ያስፈልጋቸዋል፡፡ የተጠፋፉ ሰዎች 
የሚቆዩበት ቦታም ያስፈልጋል፡፡ ማዕከል እንዲኖረን 
የሁልጊዜም ምኞታችን ነው፡፡ ማቆያ ማቋቋምን ጨምሮ 
ሌሎች ማሳካት የምንፈልጋቸው ፕሮጀክቶች አሉ፡፡ ጥሩ 
የዓይን ማረፊያ የሚሆንና ቤተ-መጻሕፍትን ያካተተ 
ማዕከል የማቋቋም እቅድ አለን፡፡ ማዕከል እንዲኖረን 
ለመንግሥት ተደጋጋሚ ጥያቄ አቅርበናል፡፡ በዚህ 
ዓመት በትኩረት ከምናከናውናቸው ተግባራት መካከል 
አንዱ ይኸው ነው›› በማለት የማዕከሉ ጉዳይ የማኅበሩ 
ዋና ትኩረት መሆኑን ያስረዳል፡፡ በተጨማሪም ፍቅር 
እንዲኖርና አብሮነት እንዲጠነክር ማኅበሩ የጀመረውን 
ሥራ አጠናክሮ  እንደሚቀጥልም ይገልፃል፡፡ 

‹‹ባይሽ ኮልፌ›› ባለፉት 13 ዓመታት ላከናወናቸው 
የበጎ አድራጎት ተግባራት የተለያዩ ሽልማቶችንና 
እውቅናዎችን አግኝቷል፡፡ በ2014 የበጎ ሰው ሽልማት 
የመጨረሻ ሶስት እጩዎች መካከል አንዱ በመሆን 
የምስክር ወረቀት እንደተበረከተለትም ጠቅሷል። 
‹‹መልካም ሥራ ሽልማት አያሻውም፤ከሁሉም 
የበለጠው ሽልማት ፍቅርና መረዳዳት ነው፡፡ እገዛ 
የሚስፈልጋቸው ሰዎች እገዛ አግኝተው ተደስተው 
ማየት ትልቅ ደስታና ሽልማት ነው›› የሚለው ኄኖክ፣ 
ማኅበሩ ለምግባረ ሰናይ ተግባራቱ በተለያዩ ጊዜያት፣ 
ከተለያዩ አካላት የዋንጫና የምስክር ወረቀቶች 
እንደተበረከቱለት ይገልፃል፡፡     

እንደ መውጫ
“በጎነት መልካም መዋል ነው” ሲባል በአፍ የሚነገር 

ሳይሆን በተጨባጭ የማህበረሰቡን ህይወት የሚቀይር 
መሬት የነካ ስራ እንደሆነ ልንገነዘብ ይገባል። እንደ 
“ባይሽ ኮልፌ” አይነት የወጣቶች ስብስብ ቀደምት 
አያቶቻችን ያወረሱንን በክፉ ግዜ ለወገን፣ ለወዳጅ 
የመድረስ ባህል የሚያስቀጥሉ ስብስቦች ሊበዙ ይገባል። 
“ከአንድ ብርቱ ሁለት መድኃኒቱ” እንደሚባለው 
ብሂል በተናጠል ያልቻልነውን በጋራ ሰብሰብ ብለን 
መተጋገዝና ለወገኖቻችን መድረስ ይገባናል። 

ከቅርብ ግዜያት ወዲህ በበጎ ምግባር ላይ የተሰማሩ 
አደረጃጀቶችን በስፋት እየተመለከትን ነው። የዝግጅት 
ክፍላችን እነዚህ አደረጃጀቶች መብዛት ብቻ ሳይሆን 
መጠንከርም፣ መደርጀትም ይገባቸዋል ብሎ ያምናል። 
ይህ ሲሆን ለተቸገረ ቀለብ መቁረጥ ብቻ ሳይሆን 
ሳይቸገር ዘንበል እንዳለ ቀና ማድረግ የሚቻልበትን 
አጋጣሚ የሚፈጥር ነው። በመሆኑም ሁሉም ዜጋ 
ለእነዚህ ማህበራት፣ የበጎ ምግባር አደረጃጀቶች 
መጎልበት አንድ ጡብ መጣል ይኖርበታል ብለን 
እናምናለን። 

ሁላችንም የምንስማማበት አንድ ሀቅ አለ 
“መረዳዳትና በአንድነት መቆም የኢትዮጵያውያን አንዱ 
ባህል ነው” አብሮ መብላት ብቻ ሳይሆን “በደቦ” አብሮ 
መስራት፤ በደስታ ጊዜ ብቻ ሳይሆን በሃዘንም ማፅናናት 
የማህበረሰቡ መገለጫና መልክ ነው። ይህ ድርጊት 
ቀድሞውንም የነበረ አሁንም በልዩ ልዩ መልክ የቀጠለ 
ነው። በመሆኑም ይበልጥ እንዲደረጅና እሴቱ ተጠብቆ 
እንዲቆይ በጋራ እንስራ የሚለው መልእክታችን ነው። 

  ጓደኝነትንና አብሮ አደግነትን ለቁም ነገር የማዋል አርዓያነት

ማኅበሩ በ13 ዓመታት 
የሥራ እንቅስቃሴው ሕክምና 

ለሚያስፈልጋቸው ወገኖች 
ብቻ ከ50 ሚሊዮን ብር በላይ 
በማሰባሰብ ድጋፍ አድርጓል። 

ከ600 በላይ አድራሻቸው 
የተጠፋፉ ሰዎችን ማገናኘት 
ችሏል፡፡ በርካቶች ከጎዳና 

ላይ ተነስተው ወደ ማዕከላት 
ገብተው በማዕከላት ውስጥ 

ሆነው ድጋፍ እንዲደረግላቸው 
እንዲሁም ሕክምናና መኖሪያ 

ቤት እንዲያገኙ አድርጓል 

ወጣቶች  
ማህበራዊ 

ሰሚራ በርሀ

ሺሀብ ሱሌማን ይባላል  ገና የ22 አመት ወጣት  
ነው። እስከ  አሁን  የደረሰበትና የሰራው  ግን ብዙ 
ነው። ውልደቱ  አሊባሌ በምትባል ከተማ ውስጥ ሲሆን 
ያደገው ደግሞ በዶዶላ ከተማ ነው፡፡ የመጀመሪያና 
ሁለተኛ  ደረጃ ትምህርቱንም  እስከሚያጠናቅቅ ድረስ 
የተማረው  በዚህች ከተማ ውስጥ ነው፡፡ ከልጅነቱ ጀምሮ 
ቴክኖሊጂ ነክ የሆኑ  የህፃናት መጫወቻዎችን ያዘወትራል 
አብዝቶም ይወዳቸው ነበር፡፡  በቤት ውስጥ የሚገኙ 
የኤሌክትሮኒክስ እቃዎችም ሲበላሹ የሚያስተካክለው 
ሺሀብ ነበር፡፡ ይህም በቴክኖሎጂ ላይ ያለውን እውቀት 
ከልጅነቱ ጀምሮ እንዲያዳብር አድርጎታል፡፡ 

ሺሀብ በልጅነቱ የሰራቸው አስደናቂ የፈጠራ 
ስራዎች አሉት ፡፡ የአምስተኛ ክፍል ተማሪ በነበረበት 
ወቅት በሚሰጣቸው የተግባር የቤት ስራዎች  አማካኝነት 
የተለያዩ ቁሳቁሶችን ተጠቅሞ ስቶቭ ፣ የዳቦ መጋገሪያና 
የኩኪስ መጋገሪያዎችን ሰራ፡፡ በዚህ ስራውም 
በአስተማሪዎቹ ፣ በቤተሰቦቹ ፣ በአካባቢው ማህበረሰብ 
ማበረታቻን አገኘ  ሌሎች ስራዎችን እንዲሰራ እድል 
ፈጠረለት ፡፡

ሺሀብ ከልጅነቱ ጀምሮ የሚመለከታቸው የተለያዩ 
እቃዎች ለቤት ውስጥ አገልግሎት የሚውሉም  ሆኑ 
በተለያዩ ቦታዎች ላይ ጥቅም ላይ የሚውሉ  በሌላ ሀገር 
የተመረቱ ናቸው ፡፡ በርሱ አገላለጽ ‹‹   ራሴን    ካወቅኩ ጊዜ 
ጀምሮ በኢትዮጵያ የተመረተ የሚል አንድም እቃ ገጥሞኝ 
አያውቅም እናም ለምን ሁልጊዜ  ገዢ ብቻ እንሆናለን 
ራሳችን አምርተን አንጠቀምም ከኛ አልፎ ለሌሎች 
ሀገራት ለምን አንልክም የሚል ጥያቄ ነበረኝ፡፡ ›› የሚለው 
ሺሀብ ይህንን ጥያቄውን ብቻ ይዞ አልተቀመጠም፡፡ 
ኃላፊነቱን  ወስዶ የተለያዩ እቃዎችን በመጠቀም የፈጠራ 
ስራዎቹን መስራት ጀመረ፡፡ ለመጀመሪያ ጊዜ ከእንጨት 
ላይ ሬዲዮ ሰርቶ በቤት ውስጥ ጥቅም ላይ እንዲውል 
አደረገ። በሪሞት ኮንትሮል የሚከፈትና የሚዘጋ በር 
በጊዜው ከሰራቸው ስራዎች ውስጥ ናቸው፡፡ 

ሺሀብ   በሚሰራቸው   የተለያዩ  የቴክኖሎጂ ፈጠራ 
ስራዎች  አማካኝነት  የኢትዮጵያ ኢኖቬሽንና ቴክኖሊጂ 
ሚኒስቴር ባዘጋጀው ውድድር እ.አ.አ በ2017 ከቀድሞው 
የኢትዮጵያ ጠቅላይ ሚኒስትር ሀይለማርያም ደሳለኝ 
እንዲሁም በ2019 ከጠቅላይ ሚኒስትር ዶክተር ዐቢይ  
አሕመድ ሽልማት ተቀብሏል፡፡ 

ሺሀብ የ12ተኛ ክፍል ትምህርቱን ሲጨርስ ወደ አዲስ 
አበባ በመምጣት በአዲስ አበባ ዩኒቨርሲቲ የኮምፒውተር 
ሳይንስ ትምህርት ክፍልን በማታ መርሀ ግብር ተቀላቀለ። 
በቀን ጊዜው ደግሞ የተለያዩ የትርፍ ሰዓት ስራዎችን 
እና ተማሪ በነበረበት ወቅት ይሰራቸው የነበሩ የፈጠራ 
ስራዎቹን ወደገበያው የማምጣትና የሀሳቡ እና የእጁ ሥራ  
ውጤት የሆኑ ስራዎቹ ላይ ማተኮር ጀመረ፡፡  ሺሀብ 
አስቀድሞ ይሰራቸው የነበሩ የፈጠራ ሥራዎቹ በገበያው 
ላይ   እየተወደደለት እየታወቀለት ነበር ፡፡ በመሆኑም  
ቢዝነሱ  ተጠቃሚዎችን ማምጣት  ሲጀምር የቢዝነሱ 
አለም በይበልጥ ሺሀብን ይፈልገው ጀመር ስለዚህም 
የሁለተኛ አመት የኮምፒውተር ሳይንስ ትምህርቱን 
አቆይቶ ሙሉ ለሙሉ ወደ ሥራው ተመለሰ ፡፡

 በዚያን ወቅትም የፈጠራ ስራዎቹ በገበያው ላይ 
ተፈላጊ እና ታዋቂ ሆነው ሌሎች የፈጠራ ስራዎቹም ወደ 
ገበያው ማቅረብ ሲጀምር በአለም አቀፍ ደረጃ የኮቪድ 
ወረርሽኝ  መግባቱ ይፋ ተደረገ፡፡ በዚያን ወቅትም 
በአካል የሚደረጉ አብዛኛው የሥራ እንቅስቃሴዎች 
ተከልክለው ነበር፡፡ በመሆኑም የዘመኑን ቴክኖሎጂ 
ተመራጭ የሚያደርጉ ሲስተም ሶፍትዌሮች አስፈላጊ 
ሆኑ ፡፡ ሺሀብም እነዚህን ችግሮች የሚያቀሉ ለትምህርት 
ቤቶች የበይነመረብ የመማሪያ ሶፍትዌር ፣ የተለያዩ የሥራ 
ተቋማት  የሚያስፈልጋቸውን ሲስተሞች ሶፍትዌሮች  
ሰርቶ ማቅረብ  ቻለ፡፡ 

ሺሀብ በአሁን ሰዓት አይ ስታር የተሰኘ ኩባንያ 
መስራችና ስራ አስኪያጅ ሆኖ እየሰራ ይገኛል፡፡ 
ኩባንያው የተመሰረተው እ.አ.አ በ2021 ከአንድ ጓደኛው 
ጋር በጋራ ሲሆን ከ35 በላይ ሰራተኞችን በውስጡ ይዞ 
እየሰራ ይገኛል ፡፡ ኩባንያው  አራት ኢንዱስትሪዎች ላይ 
መሰረቱን አድርጎ የተቋቋመ ሲሆን በሀገራችን ክፍተት 
የታየባቸው ብዙ መሰራት የሚገባቸው የኢንተርኔትና 

ሶፍትዌር ኢንዱስትሪ ፣ የኤሌክትሮኒክስ ፣ አውቶሞቲቭና 
የሮቦቲክስ ኢንዱስትሪን በኢትዮጵያ የተሻለ ለማድረግ 
እየሰራ ይገኛል፡፡ ኩባንያው በተጨማሪም በሀገራችን 
የሚታየውን ከፍተኛ የስራአጥ ቁጥር፣  በአዲስ አበባ 
የሚገኘውን የትራንስፖርት ችግር ለመፍታት፣ የሚታየው 
የኑሮ ውድነት ችግር የአቅርቦት እጥረት ነው በማለት 
ይህንን ችግር ለመቅረፍ የተለያዩ ስራዎችን ይሰራል፡፡ 
በይበልጥ ደግሞ ሺሀብ ከልጅነቱ ጀምሮ ህልሙ የሆነውን  
ሀገራችን ከውጪ የምታስገባቸውን ምርቶች በመቀነስ 
በኢትዮጵያ የተመረተ የሚሉ ምርቶችን ማበራከትና  
እቃዎችን ከውጪ ለማስገባት የምናወጣውን የውጪ 
ምንዛሬ ለመቀነስ  ይሰራል ፡፡ 

ሺሀብ በኩባንያው ከሰራቸው የፈጠራ ስራዎች 
ውስጥ እ.አ.አ በ2021 ታይተን የሚባል መኪናን 
አስተዋውቆ ነበር። የዚህን መኪና ፕሮቶታይፕ 
ሰርቶ  በሚለከታቸው ባለሙያዎች  አስገምግሟል ፡፡ 
ከዚያም ወጣቶችን ከባንክ ጋር በተያያዘ ብድር ገዝተው 
የትራንስፖርት አገልግሎት በመስጠት ገቢ እንዲያገኙ 
የሚያደርግ ነው፡፡ በአሁን ሰዓትም ምርቱ ተቀባይነት 
አግኝቶ አገልግሎት ይሰጥ ዘንድ በብዛት እየተመረተ 
ይገኛል፡፡ ሺሀብ በቅርቡም ኡርጂን የተሰኘ በኤሌክትሪክ 
የሚሰራ ሞተር ሳይክል ሰርቷል፡ ይህ ሞተር ሳይክል 
ለየት የሚያደርገው በኤሌክትሪክ የሚሰራ ሲሆን  ነዳጅ 
ሳያስፈልገው አገልግሎት ይሰጣል፡፡ 

የሞተር ሳይክል ሲሰራ ሺሀብ አላማው የነበረው  
በአሁን ሰዓት በአዲስ አበባ ከተማ ውስጥም ሆነ በሌሎች 
የሀገሪቱ ክፍሎች የተለያዩ እቃዎች  ፣ ምግብ እና ሰነዶችን 
ከቦታ ቦታ በሞተረኛ የማድረስ  ለሚመለከተው ሰው 
የማቀበል ስራ እየተለመደ መጥቷል፡፡ ይህንን ስራ 
የሚሰሩት ወጣቶች ሲሆኑ ለዚህ ስራ ሳይክልንም  
ይጠቀማሉ፡፡ በመሆኑም በከተማው ውስጥ ያለውን 
የሞተር ሳይክል ፍላጎት ስራው ያለውን ስፋት የተገነዘበው 
ሺሀብ ኩባንያም አቅርቦቱን ለሟሟላት እና ለወጣቶች 
የስራ እድል ለመፍጠር እየሰራ ይገኛል፡፡ ብዙውን ጊዜ 
የሚሰሩ የፈጠራ ስራዎች ከአከባቢው ተፈጥሮ ጋር 
የተስማሙ መሆን አለባቸው፡፡ በመሆኑም ኡርጂን 
ሞተር ሳይክል በኤሌክትሪክ የሚሰራ በመሆኑ የአካባቢ 
ብክለትን ለመከላከል የራሱ አስተዋፅኦ አለው ፡፡ 

ሺሀብ የሚያመርታቸው የኡርጂን ሞተር ሳይክል 
70 በመቶ የሚሆነው ግብአት ከውጭ ሀገር  30 
በመቶ የሚሆነውን ከሀገር ውስጥ አድርጎ ይሰራል።  
ምርቱ ከአንድ ወር በፊት ለገበያ የቀረበ ሲሆን ምርቱን 
ተጠቃሚዎች ጋር ለማድረስ  ከተለያዩ አጋሮች ጋር 
አብሮ በመስራት ከ100 በላይ የሚሆኑ ምርቶቹን 
ለገበያ አቅርቧል። ሺሀብ ከተማሪነት ጊዜው አንስቶ 
የሚሰራቸው የፈጠራ ስራዎቹን እያሳደገ እዚህ ላይ 
ደርሷል ፡፡ ነገር ግን አሁን ያለበት ደረጃ ላይ ለመድረስ 
ብዙ መንገዶችን አልፏል፡፡  የፈጠራ ስራዎቹን ለመስራት 
በቅድሚያ ሀሳብ መጥቶለት ለመስራት ሲነሳ በሀሳቡ 
ውስጥ ያለውና ወደመሬት የሚወርደው አለመገናኘት 
አጋጥሞት እንደሚያውቅ ይናገራል ፡፡ ነገር ግን ሀሳቡን 
በማስተካከል እና እንደገና በመሞከር አዲስና የተሻለ ነገር  
ለመፍጠር ይሞክራል፡፡ ከዚህም ባሻገር የፈጠራ ስራውን 
ሰርቶ ለማጠናቀቅም ይሁን ወደ ገበያለማቅረብ ከገንዘብ 

የሀገር ውስጥ ምርቶችን በመመኘት ብቻ ያልቀረው ወጣት 

ጋር የተያያዙ ችግሮች ነበሩት ፡፡ 

ከፈጠራ ስራዎች ጋር በተያያዘ   በሀገራችን   ለተመረቱ 
ምርቶች እና ለአዳዲስ የስራ ፈጠራዎች ይሰጥ የነበረው 
አመለካከት   የስራ ፈጣሪዎች ተቀባይነት ለማግኘት 
ይቸገሩ ነበር የሚለው ሺሀብ ከቅርብ ጊዜ ወዲህ ግን 
ይህ አመለካከት እየተቀየረ እና ሰዎች ለሀገራቸው ምርት 
ያላቸው ቦታ እየተሻሻለ መምጣቱን ይናገራል ፡፡ ነገር 
ግን የስራ ፈጣሪዎች የሚሰሯቸውን አዳዲስ ፈጠራዎች 
ከሀሳብ በበለጠ ወደ ገበያው እንዲያስገቡ የሚደረገው 
ድጋፍ አሁንም በቂ እንዳልሆነ እና በተለይም በመንግስት 
በኩል  ድጋፍ ቢደረግላቸው  ከዚህ በላይ መስራት እና 
ሀገርን መቀየር ይቻላል ብሎ ያምናል ፡፡ 

ዘመኑ ሰዎች የሰሯቸውን ስራዎች ወደገበያ 
አቅርበው  ውጤታማ  እንዲሆኑ  የተለያዩ  የመገበያያ 
አማራጮችን ያቀረበ ቢሆንም ውድድሩም የዛን  ያክል 
ከፍ ያለ ነው ። በመሆኑም ሺሀብ በአይ ስታር ኩባንያው 
ለሚሰራቸው ስራዎች የራሱን ድረገፅ  በመመስረት  ፣ 
የተለያዩ ማህበራዊ ገፆች ላይ በማስተዋወቅና የማህበራዊ 
አንቂዎችን በመጠቀም  ምርቶቹን ያስተዋውቃል ፡፡ 

እንደ ሺሀብ አመለካከት ወጣት አንድ ሀገር ያላት 
ትልቅ ሀብት ነው ብሎ ያምናል ፡፡ እናም ይህ ሀብት 
ደግሞ ኢትዮጵያ አላት ፡፡ እነዚህም ወጣቶች ሀገራችን 
ላይ ያሉ ችግሮችን የመፍታት አቅም አላቸው ፡፡   
ስለሆነም የተለያዩ የፈጠራ ስራዎች ላይ ፍላጎት ያላቸው  
በሌሎች ዘርፎች ላይም የሚሰሩ ወጣቶች  በሀገራችን 
በብዙ መንገድ መፍትሄ የሚፈልጉ ችግሮች ያሉ ሲሆን  
በአካባቢያቸው ያሉ  ችግሮችን በማስተዋል እና መፍትሄ 
የሚሆኑ ስራዎችን ፈጠራዎችን ለማምጣት  ቢሰሩ  
ውጤታማ ይሆናሉ የሚል ጥቆማም ሰጥቷል ፡፡ 

 ሺሀብ ሁሉም ነገር ከሀሳብ እንደሚጀምር ያምናል።  
በመሆኑም የፈጠራ ሥራ ሀሳብ ያላቸው ወጣቶች ወደ 
ሥራ ለመግባት ሲያስቡ የራሳቸውን ተቋም ማቋቋም 
ቢፈልጉ የብዙ ባለሙያዎች የሙያ የገንዘብ ስብጥር 
ሊኖራቸው ይገባል፡፡  ይህንን ለማድረግ ደግሞ ብቻቸውን 
ከመሆን ይልቅ  በአቅራቢያቸው ካሉ ሌሎች ወጣቶች 
ጋር በመተባበርና በመደጋገፍ ህልማቸውን እውን 
ማድረግ ይችላሉ ሲል የመተባበርን ሀያልነት ይገልጻል፡፡ 
በተጨማሪም የተለያዩ ጠንካራና ማደግ የሚችሉ የፈጠራ 
ሀሳብ ያላቸው ወጣቶች እየተፈጠሩ ሲሆን መንግሥት 
እንዲሁም  የተለያዩ ባለሀብቶች  ድጋፍ ቢያደርጉላቸው  
ከዚህ የተሻለ ሊሰሩ ይችላሉ የሚል እምነት አለው ፡፡  

ሺሀብ እስካሁን ድረስ ባለው የስራ ህይወት ወደቀደመ 
ትምህርቱ መመለስ ባይችልም ጊዜው ሲፈቅድ ተመልሶ 
እንደሚጨርሰው ይናገራል፡፡ ነገር ሺሀብ በሚሰራቸው 
ስራዎች ላይ ቢዝነሱን ለማሳደግ የሚጓዛቸው ሒደቶች 
በራሳቸው እውቀቱን ለማሳደግ በብዙ ጠቅመውታል 
የተለያዩ ኦንላይን ትምህርቶችንም ይማራል፡፡  

ሺሀብ ለስራው ትኩረት ሰጥቶ መስራቱ ብዙ 
አዳዲስ ስራዎች ኃላፊነቶች እየተቀበለ ሲሆን፤ በአይ 
ስታር ኩባንያ አማካኝነት ወደፊት በኢትዮጵያ የተመረቱ 
ምርቶችን ለማሳደግ በሚሰራው ስራ ወደፊት በኢትዮጵያ 
የተመረቱ የኤሌክትሪክ መኪናዎች እና ሞባይሎችን 
የማምረት እቅድ አለው፡፡ 

 ሺሀብ ሁሉም ነገር ከሀሳብ 
እንደሚጀምር ያምናል።  

በመሆኑም የፈጠራ ሥራ ሀሳብ 
ያላቸው ወጣቶች ወደ ሥራ 

ለመግባት ሲያስቡ የራሳቸውን 
ተቋም ማቋቋም ቢፈልጉ የብዙ 
ባለሙያዎች የሙያ የገንዘብ 

ስብጥር ሊኖራቸው ይገባል

ሺሀብ ሱሌማን

የምድር በረከት

ጽጌረዳ ጫንያለው 

ኢትዮጵያ በሀገር በቀል ኢኮኖሚው 
ማሻሻያው የምጣኔ ሀብቱ ምሰሶ አድርጋ 
ከያዘቻቸው አምስት ዘርፎች መካከል 

የማእድን ዘርፍ አንዱ ነው። ይህን ታሳቢ በማድረግ 
በዘርፉ እንደ ሀገርም በክልሎችም በስፋት እየተሰራ 
ይገኛል። ዘርፉን ለማልማት ማእድናት በጥናት የመለየት 
ስራዎች፣ ልማቱ ከባህላዊው መንገድ በዘመናዊ መንገድ 
እንዲካሄድ ለማድረግና ሀገሪቱ ከዘርፉ የሚገባትን ጥቅም 
እንድታገኝ የሚያስችሉ ጥረቶች እየተደረጉ ናቸው። 

ማእድን ሚኒስቴር ልማቱ እንዲዘምን፣ ከልማቱ 
የሚገኘው ገቢም እያደገ እንዲመጣ ከሚያከናውናቸው 
ተግባሮች አንዱ ኢግዚቢሽኖችን ማካሄድ ይገኝበታል። 
ባለፈው አመት በርካታ የዘርፉ ተዋንያን የተሳተፉበት 
ኤክስፖ ማዘጋጀቱ ይታወሳል፤ ዘንድሮም በአይነቱ 
ከአለፈው አመት የተለየ ዓለማቀፍ የማዕድን ኤክስፖ 
አዘጋጅቷል። ኤክስፖው ነገ በሚሌኒየም አዳራሽ በይፋ 
የሚከፈት ሲሆን፣ ለአምስት ቀናት የሚካሄድም ይሆናል። 
ሶስት ሲምፖዚየሞች ይካሄዱበታል። 

ባለፈው አመት ከተካሄደው ኤክስፖ ለማእድን ልማቱ 
የሚውሉ ብዙ ግብአቶች የተገኙበት ነበር። ከዘንድሮው 
ኤክስፖም ብዙ ይጠበቃል። ኢትዮጵያን ከማእድን 
ዘርፉ በርካታ ኩባንያዎች ጋር ያስተዋውቃታል፤ ለዜጎች 
የሥራ እድልና የገበያ ትስስር የሚፈጠርበትን ሁኔታ 
እንደሚያመቻችም ታምኖበታል። 

አሰራሮችን ለማሻሻልና ቴክኖሎጂን ለማላመድም 
ጠቀሜታው ከፍተኛ መሆኑ እየተገለጸ ነው።  ከሁሉም 
በላይ ደግሞ በመድረኩ የሚገኙ የዘርፉ ዓለም ተቋማት 
ተሞክሯቸውን ሊያጋሩ፣  ፋይናንሳቸውን ሥራ ላይ 
ለመዋል ስምምነት ሊፈጽሙ ይችላሉና የዘርፉ ከፍተኛ 
ፈተና እየሆነ ለሚገኘው የፋይናንስ እጥረት መፍትሄ 
ያመላክታል የሚል ተስፋ ተጥሎበታል። 

ኤክስፖውን አስመልክተን ከማዕድን ሚኒስትር 
ዴኤታው አቶ ሚሊዮን ማቲዮስ ጋር ቃለ ምልልስ 
ባደረግንበት ወቅት እንዳሉት፤ በሀገሪቱ የማዕድን ልማት 
በርካታ አመታትን ያስቆጠረ ቢሆንም፣ አመራረቱ አሁንም 
ድረስ ከባህላዊው መንገድ አልወጣም። 

ስለ ማዕድን ልማት ስናስብ ስለ ሀገር 
ኢንዱስትራላይዜሽን እናስባለን፤ ኢንዱስትሪያላይዜሽን 
ደግሞ ለእኛ አዲስ ነገር ነው የሚሉት አቶ ሚሊዮን፤  
ይሁንና ከወርቅ፣  ከሲሚንቶና ተያያዥ  ኢንዱስትሪዎች 
ጋር በተያያዘ በማዕድኑ ዘርፍ ባለፉት ሰላሳ ዓመታት 
በተወሰነና በመለስተኛ ደረጃ ሰርተናል ሲሉም ይጠቅሳሉ።

ሚኒስትር ዴኤታው እንዳሉት፤ ኢትዮጵያ አንድ 
ነጥብ አንድ  ሚሊዮን ስኩዬር ካሬ ኪሎ ሜትር ስፋት 
አላት፤ በዚህ መሬት ላይም በርካታ ማዕድናት የሚገኙባት 
ሀገር እንደመሆኗ መጠን ምንም አልሰራንም ተብሎ 
ይወሰዳል። ምክንያቱም በአንድ አለት አይነት ሳይሆን 
ሦስቱንም የአለት አይነቶች አቅፋ የያዘች በመሆኗ ሀብቶቿ 
ተዝቀው፤ የሚያልቁ አይደሉም። በመቶ ዓመታት ቆይታ 
ብቻ የሚፈጠሩ በርካታ የከበሩ ማዕድናት መገኛ ነች። 
እናም ሀገሪቱ እነርሱን ብቻ በኢንዱስትሪው ብታለማ 
ማንም የማይደርስባት ትሆናለች። 

የማእድን ዘርፉን የበለጠ ለማልማት እየገባን ነው 
ያሉት  ሚኒስትር ዴኤታው፤ በዚህም በተሰሩት ሥራዎች 
ለውጦች እየተመዘገቡ መሆናቸውን ይጠቅሳሉ። 
ከለውጦቹም አንዱ በመለስተኛ ደረጃም ቢሆን 
ኢንዱስትሪያላይዜሽን ላይ መገባቱ እንደሆነ ይጠቁማሉ። 

የማዕድን ዘርፉን በኢንዱስትሪ እናልማ ሲባል እንደ 
ኢትዮጵያ ላሉ በርካታ የማዕድን ሀብት ባለቤቶች በቀላሉ 
ሊፈጸም የሚችል እንዳልሆነም ጠቅሰው፣ በቅድሚያ 
የማእድን ሀብቶቹ ተለይተው መታወቅ እንዳለባቸው 
ይናገራሉ። ከዚያም ቅድሚያ የሚሰጣቸውም እንዲሁ 
መለየት እንደሚኖርባቸው ያመለክታሉ። 

እሳቸው እንዳሉት፤ ይህን ለማድረግ ደግሞ ከፍተኛ 
ፋይናንስና እውቀት ያስፈልጋል። እኛ ካለንበት የእድገት 
ደረጃ አኳያ ደግሞ ይህ ጉዳይ በቀላሉ የሚሞከር 
አይደለም። ስለሆነም አጋር አካላትን መፈለግ የግድ 
ይለናል። ለሀገር ውስጥም ለውጪውም አቅም ላለው 
ባለሀብት ወይም ኩባንያ እድሉን መስጠትም ይገባል። 

የኤክስፖው ዋና አላማም ይህ ነው። 

እሳቸው እንዳሉት፤ ኤክስፖው በመንግሥት የፖሊሲ 
መሪነት እየተካሄደ እነዚህ ነገሮች እንዲገኙ ለማድረግ 
ያስችላል። አለማቀፍ ኢንቨስተሮችን በመሳብም በኩል 
የራሱ የሆነ አስተዋጽኦ ይኖረዋል። ኢትዮጵያ ያላትን 
ሀብት በውል አስገንዝቦ ፋይናንስ ፈሰስ እንዲደረግ 
ከማስቻል አኳያም የማይተካ ሚና ይኖረዋል።  

ኤክስፖው አልሚዎች በአንድ መድረክ 
እንዲሰባሰቡና እንዲቀራረቡ እድል ይፈጥራል። ፖሊሲ 
አውጪዎች የተለያዩ ጉዳዮችን እንዲያዩና ቀጣይ እንደ 
መንግሥት የሚሰራበትን ሁኔታም ያመላክታል። ዘርፉ 
ቴክኖሎጂ የሚፈልግ በመሆኑም ቴክኖሎጂ አቅራቢዎች 
ኢትዮጵያ የሚያስፈልጋት ምንድነው የሚለውን እንዲለዩ 
ያስችላቸዋል። አልሚዎች ቴክኖሎጂውን አውቀው 
እንዲጠቀሙትና ምርታማ እንዲሆኑ ያግዛቸዋል።

 በሌላ በኩል ዘርፉን ለማልማት ከፍተኛ የሆነ 
ፋይናንስ ያስፈልጋልና ፋይናንስ ለማቅረብ የሚያስቡ 
አካላት እድሉን እንዲያውቁ ያደርጋቸዋል ያሉት አቶ 
ሚሊዮን፤ ለአልሚዎች ደግሞ በሀገር ውስጥ ያለውን 
የልማት እድል እንዲያዩ እድል ይፈጥርላቸዋል። በምርምር 
ላይ ያሉ ዩኒቨርሲቲዎችም እውቀትን የሚሸምቱበት 
ይሆናል ሲሉ አመልክተዋል።  

ማዕድናትን ለማልማት ከፍተኛ ፋይናንስ 
ይጠይቃል። ስለዚህም ተሞክሮው ካላቸው ሀገራት ጋር 
በጋራ መስራት፤ ልምዶችን መቅሰምና ቴክኖሎጂያቸውን 
መጠቀም እንዲሁም እነርሱም ኢንቨስት እንዲያደርጉ 
በማበረታታት ተጠቃሚነትን ማረጋገጥ ያስፈልጋል። 
ይህም ሌላኛው የኤክስፖው አስፈላጊነት ነው ሲሉ  
ተናግረዋል። 

ሀገሪቱ ከዚህ በፊት ያካሄደቻቸው ኤክስፖዎች 
ድክመቶች ቢታዩባቸውም፣ ብዙ መልካም እድሎችን 
እንዳመጡ  የሚገልጹት ሚኒስትር ዴኤታው፤ ለእዚህም 
ከተለያዩ ሀገሮች የመጡ በርካታ  ኩባንያዎች በሀገሪቱ 
ለመሰማራት ፍላጎት እያሳዩ ያሉበትን ሁኔታም በአብነት 
ይጠቅሳሉ።  ይህም እንደ ሀገር በብዙ መንገድ ጠቀሜታ 
እንዳለው ጠቅሰው፣ ያለንን ሀብት በቀላሉ አውጥተን 
እንድንጠቀምና ፤ ለዜጎች የሥራ እድል ፈጠራ አስተዋጽኦ 
እንዳለው  ያስረዳሉ። 

ሚኒስትር ዴኤታው እንዳሉት፤ የዘንድሮው ‹‹ ማይን 
ቴክስ›› ኤክስፖ፤ ዋና ዓላማው ኢትዮጵያ ያላትን የማዕድን 
ሀብት በአግባቡ አልምቶ ጥቅም ላይ እንዲውል ለማድረግ 
የማእድን ሀብቱን ማስተዋወቅ ነው። የማዕድን ዘርፉን 
የኢንቨስትመንት አማራጮችን በማሳየት ባለሀብቶችን 

መሳብና የሀገር ውስጥ አምራቾችን ማበረታታት ነው።

ኤክስፖው ‹‹የማዕድን ሀብታችን የነገ ተስፋችን›› 
በሚል መሪ ሀሳብ የሚካሄድ ሲሆን፤ ከባለፈው ዓመት 
በዝግጅትም ሆነ በአቀራራብ ይለያል። ከፍ ባለ ደረጃ 
ዝግጅት የተደረገበትም ነው። ከፍታው ከምን አንጻር 
ከተባለ ደግሞ አንዱ እያንዳንዱ ክልል የራሱን የማዕድን 
ሀብት የሚያስተዋውቅበት ቦታ የተሰጠው መሆኑ አንዱ 
ነው፤ ሌላው ደግሞ ትልልቅ አለም አቀፍ ኩባንያዎች 
ቴክኖሎጂያቸውን ጭምር ይዘው የሚቀርቡበት መሆኑም 
ሌላው ልዩ የሚያደርገው ምክንያት ነው። በተመሳሳይ 
በኤክስፖው ትልልቅ ጉዳዮችን የያዙ የፓናል ውይይቶች 
ይካሄዳሉ። 

ኤክስፖው ሦስት አንኳር ጉዳዮችን የያዙ የፓናል 
ውይይቶችም ይደረጉበታል ያሉት ሚኒስትር ዴኤታው፣ 
አንዱ የፓናል ውይይት በማዕድን ዘርፉ እየተከናወኑ ያሉ 
ተግባራት የሚቃኝበት መሆኑን ጠቁመዋል። ሌላኛው 
ዘርፉ ምን ላይ እንዳለ የሚታይበት መሆኑን ጠቅሰው፣ 
ሦስተኛው አውደ ጥናት ደግሞ ምን አይነት ተግዳሮቶች፤ 
ተስፋዎች እንዳሉ የማዕድን ዘርፉን እንዴት ማልማት 
ይቻላል  የሚሉት የሚዳስስ ይሆናል ብለዋል። 

በአውደ ጥናቶቹም ሀሳቦቹ ቀርበው ከባለድርሻ አካላት 
ጋር ውይይቶች ይደረግባቸዋል። በምክክር መድረኩ የዘርፉ 
ምሁራን፣ ኩባንያዎች፣ የመንግሥት አካላትና በየደረጃው 
ያሉ የዘርፉ ተዋናዮች  ይሳተፋሉ፤ ይህም ለዘርፉ ተዋናዮች 
ብዙ እድሎችን እንደሚያመጣ ታምኖበታል። 

ከእድሎቹ መካከል አንዱ ችግሮችን ለይቶ የሚያሳይና 
ለመፍትሄ የሚያዘጋጅ መሆኑ ሲሆን፤ ሌላኛው ደግሞ 
ኩባንያዎች በሀገር ውስጥ ሲሰማሩ የትኛው ላይ ቢሳተፉ 
የበለጠ ተጠቃሚ እንደሚሆኑ የሚያመላክት ነው። 
በኤክስፖው ላይ የሚሳተፉት አካላት በፌዴራልም ሆነ 
በክልል ደረጃ ማዕድን የሚያመርቱ  ኩባንያዎች፣ አነስተኛ 
አምራቾች እና ማንኛቸውንም ማዕድን በማምረት ሥራ 
ላይ የተሰማሩ ድርጅቶች ናቸው። በተመሳሳይ በሀገር 
ውስጥና በዓለም አቀፍ የገበያ ሰንሰለት የሚገቡበትን ዕድል 
ለመፍጠር፤ የምርት ጥራትን የሚያሳድጉ ግብዓቶችና 
ሙያተኞችን ለመተዋወቅ ኤክስፖው ትልቅ አቅም 
እንደሚፈጥር ጠቁመዋል። 

የማዕድን ምርቶችን በዘመናዊ መንገድ ጥራትና 
መጠናቸውን በማሻሻል ከሀገር ውስጥ አልፎ በዓለም አቀፍ 
ገበያ ተወዳዳሪ እንዲሆኑ ዕድል የሚሰጣቸው እንደሆነም 
ይናገራሉ። በሌላ በኩል ኢትዮጵያ ከማዕድን ዘርፉ 
ማግኘት የሚገባትን ኢኮኖሚያዊ ጥቅም ለማረጋገጥ አቅም 

ለመፍጠር እንደሚያስችል ጠቅሰው፤ በዘርፉ የተሰማሩ 
ተዋንያንን እንደሚያነቃቃም ተናግረዋል።

የገበያ እጥረት ያለባቸው አምራቾች ወደ ሌሎች 
ሀገራት ሄደው ምርታቸውን በቀላሉ እንዲያቀርቡ ትልቅ 
ዕድል እንደሚሰጥ እንደታመነበትም ጠቅሰው፣ ስለዚህም 
ኤክስፖውን እንደ ሌሎች ሀገራት ኤክስፖ ሁሉ በርዕሰ 
ብሔር አለያም በጠቅላይ ሚኒስትር አማካኝነት እውቅና 
ሰጥቶ እንደሚከናወን አስታውቀዋል። ይህ መሆኑ የውጪ 
ኩባንያዎች በሙሉ ልብ ወደ ሥራው እንዲገቡ ምቹ ሁኔታ 
እንደሚፈጥርም አመልክተዋል።  

ሚኒስትር ዴኤታው እንዳስታወቁት፤ በኤክስፖው 
ላይ ከአውስትራሊያ፣ ከካናዳና፣ ከኖርዌይ እና ከሌሎች 
ሀገራት የሚመጡ ከ100 በላይ አለም አቀፍ  ድርጅቶችና  
ባለሀብቶች እንዲሁም ከአፍሪካም በማዕድን ዘርፉ 
የሚታወቁት እንደ ታንዛንያ፣ ጋና፣ ደቡብ አፍሪካን 
የመሳሰሉ ሀገራት  ይሳተፋሉ። የሀገሮች በኤክስፖው 
መሳተፋቸው ለኢትዮጵያውያን አምራቾች ከፍተኛ 
አስተዋጽኦ  ያበረክታል። እነርሱ ቋሚ የሆነ የማዕድን 
ኤክስፖ በየጊዜው ያዘጋጃሉ፤ ያንን ተከትሎም ማዕድኑን 
በማልማትና በመጠቀምም ዜጎቻቸውን ተጠቃሚ 
ያደደርጋሉ። የሀገሮቹ መሳተፍ ልምድና ተሞክሯቸውን 
ለመጋራት ያስችላል። 

‹‹በሀገራችን የማዕድን ዘርፍ ገና ያልተነካና 
ያልተጠቀምንበት፣ ብዙ ያልተሰራበት ነው›› የሚሉት አቶ 
ሚሊዮን፤ የማዕድን ኤክስፖው የማዕድን ኩባንያዎች፣ 
የጌጣጌጥ አምራቾችና ላኪዎች፣ የማዕድን ቴክኖሎጂ 
አምራቾችና አስመጪዎች እንዲሁም የፋይናንስ ተቋማት 
የሚሳተፉበት ይሆናል ብለዋል። ይህም አምራቾችን ከሀገር 
ውስጥ እና ከውጭ ገዢዎች ጋር እንዲሁም፤ አምራቾችና 
ላኪዎችን ከፋይናንስ ተቋማት ጋር በቀጥታ ለማገናኘት 
እንደሚያስችል ጠቁመዋል። ከውጪ የሚመጡ የማዕድን 
ኩባንያዎች በኤክስፖው ላይ መሳተፋቸው በኢትዮጵያ 
ያለውን የማዕድን ኢንቨስትመንት አማራጭ እንዲመለከቱና 
በኢንቨስትመንቱ እንዲሳተፉ እድል እንደሚፈጥርም 
አስታውቀዋል። 

ሚኒስትር ዴኤታው እንዳብራሩት፤ በኤክስፖው 
የማዕድን ቴክኖሎጂ አምራቾች መሳተፋቸው ደግሞ 
ለኢትዮጵያ የማዕድን ዘርፍ አዳዲስ የቴክኖሎጂ 
አማራጮችን የማስተዋወቅ እድል ከመፍጠሩም በላይ 
የኢትዮጵያ የማዕድን እምቅ ሀብት በቀላሉ ወጥቶ ጥቅም 
ላይ እንዲውል ያግዛል። ኤክስፖው አምራቾችን ከሀገር 
ውስጥ እና ከውጭ ገዢዎች ጋር በቀጥታ በማገናኘት 
የልምድ ልውውጥና ተሞክሮን በማካፈል በኩልም 
የማይተካ ሚና ይኖረዋል። 

ክልሎች ከክልሎች የሚተዋወቁበትና ምርታቸውን 
በማስተዋወቅ የገበያ ትስስር የሚፈጥሩበት እንደሆነም 
ጠቅሰው፤ ሌሎች ኢትዮጵያውያን ባለሃብቶች በዘርፉ 
ቢሰማሩ ራሳቸውን ጠቅመው የሀገሪቱን ኢኮኖሚ መደገፍ 
የሚችሉበትን ዕድል እንደሚፈጥርም ጠቁመዋል። 

ኤክስፖው የቱሪዝም ዘርፉን የበለጠ ለማነቃቃት 
በሚልም ሰፋፊ ሥራ ይሰራበታል ይላሉ። ማዕድን ማለት 
ቱሪዝምም ነው። ምክንያቱም አንድ ባለሀብት ኤክስፖው 
ላይ ለመሳተፍ  ሲመጣ የውጭ ምንዛሪ ይዞ ይመጣል። 
ከዚያም ባሻገር ኤክስፖው የሚዘጋጅባትን ከተማ መጎብኘቱ 
ስለማይቀር ለቱሪዝም ዘርፉ ሌላ እድል ይፈጥራል። በተለይ 
የቱሪዝም ዘርፉ የአገልግሎት ሰጪ ዘርፎች በብዙ መልኩ 
እንዲደገፉ ያስችላቸዋል። 

ሚኒስትር ዴኤታው እንዳስታወቁት፤ በዓለም 150 
በሚቆጠሩ ዓመታት ውስጥ ዘርፉ ከጊዜ ወደጊዜ በከፍተኛ 
ሁኔታ እያደገ መጥቷል። አሁን ያለ ማዕድን ቴክኖሎጂ 
የሚታሰብ አልሆነም። በሰማይ በአየር የሚበሩ፤ በምድር 
የሚንቀሳቀሱ፤ በባህር ላይ የሚንሳፈፉ በሙሉ በማዕድን 
ውጤቶች ይሰራሉ። የህክምና መሳሪያዎችም ሆኑ 
መድኃኒቶችም መሳሪያቸው ማዕድናት ናቸው። ድምጽ 
ጭምር ከአንዱ ወደ አንዱ የሚተላለፈው በማዕድን ነው። 

በአጠቃላይ የምንጠቀምባቸው የቴክኖሎጂ ውጤቶች 
በማዕድን የተሰሩ አለያም የሚንቀሳቀሱ ናቸው ያሉት አቶ 
ሚሊዮን፣ እንደ ሀገር ለማዕድን ሀብቱ ትኩረት መስጠት 
የተቋሙ ኃላፊነት ብቻ ተደርጎ መወሰድ የለበትም ብለዋል። 
ሁሉም ለዘርፉ የተቻለውን ማበርከት እንደሚገባውም 
አስገንዝበዋል። 

ኩባንያዎችን መሳቢያው ቴክኖሎጂና  እውቀት 
ማሸጋገሪያው - የማዕድን ኤክስፖ

አቶ ሚሊዮን ማቲዎስ



አዲስ ዘመን   ዓርብ ኅዳር 14 ቀን 2016 ዓ.ምገጽ 10

ዓለም አቀፍ 

መዝናኛ

የብዕር ጠብታ  
በትረ ሙሴ (መልከ ኢትዮጵ)

ከቤታቸው ፊት ለፊት ሱቅ አለ ከሱቁ ጀርባ ደግሞ 
የጓደኛዋ የነትርሲት ቤት ነው፡፡ ሱቅ ብላ ወጥታ እነ ትርሲት 
ቤት ሳትሄድ የቀረችበት ጊዜ ትዝ አይላትም። ትርሲት 
የልጅነት ጓደኛዋ ባትሆንም ቤት ገዝተው ሰፈራቸው 
እስከገቡበት ጊዜ ድረስ ተለያይተው አያውቁም፡፡ ሚስጥረኛ 
ጓደኛሞች ናቸው..፡፡

የሚያምርባትን ቀዩን የቤት ውስጥ ፒጃማዋን 
እንደለበሰች ሳሎኑን አልፋ በረንዳውን ረገጠች፡፡

‹የት ልትሄጂ ነው? እናቷ ጠየቁ..አይናቸውን ወደ 
በረንዳ በመወርወር፡፡ በቤት ልብስ እነ ትርሲትጋ ወይም 
ደግሞ ሱቅ ሸምሱጋ ካልሆነ የትም እንደማትሄድ ያውቃሉ፡፡ 

‹እነ ትርሲት ጋ…› መለሰችላቸው፡፡
ዝም አሉ እናቷ..፡፡ በእናቷ ዝምታ ውስጥ አንድ መዓት 

ይሁንታ አለ፡፡ እናቷ ከቤት እንድትወጣ ስለማይፈቅዱላት 
እነ ትርሲት ቤት ነው ካለች ብቻ ነው የሚፈቀድላት፡፡ 
ሌላ ቦታ የምትሄድ ቢሆን እንኳን የነትርሲትን ቤት ሰበብ 
አድርጋ ነው የምትወጣው። ትርሲት ብዙ ነገሯ ናት፡፡ 
አንድ ጊዜ እንዳውም ፈተና የጨረሱ ሰሞን ከጓደኞቿ ጋር 
መዝናናት ፈልጋ እነ ትርሲት ቤት ነኝ ብላ ወጥታ ከእናቷ 
ጋር ከተማ የተገናኙበትን አጋጣሚ አትረሳውም፡፡ ከዛን 
ጊዜ ጀምሮ እናቷም አላምን ብለዋት ከስንት ጊዜ በኋላ ነው 
እምነቷን የመለሰችው፡፡

‹ሌላ ቦታ ትሄጂና..እዚች ቤት አትመለሻትም› የእናቷ 
ዛቻ ተሰማት፡፡

‹እማ ደሞ..የአንድ ጊዜ ጥፋቴን ለምን የሁል ጊዜ 
ታደርጊዋለሽ፡፡ ያኔም የሄድኩት ለጓደኞቼ ብዬ ነው፡፡

‹በይ..ቶሎ ተመለሺ..እንዳታመሺ፡፡
‹እሺ አላመሽም..፡፡
ወጣች..የሸምሱን ሱቅ አለፈች፡፡ ከአፏ የማይጠፋውን 

ማስቲካ እያላመጠች ከነትርሲት ደጃፍ ደረሰች፡፡ የእነ 
ትርሲት ቤት የገነት ያክል ያምራታል። ህዋሶቿ አፍ የሚዘሩት 
እዛ ነው…እነ ትርሲት ቤት፡፡

ውሻቸው ጭራውን እየቆላ ተቀበላት፡፡ እግሯ ላይ 
እየተንደባለለ እጅ ከነሳት በኋላ ሳሎን አድርሷት ተመለሰ። 
ቤት ስትገባ ትርሲት አልነበረችም፡፡ ጠረጴዛው ላይ 

የተመሰቃቀለውን ወረቀት ስታይ ነበር ከሰዓት እንደማትኖር 
የነገረቻት ትዝ ያላት፡፡ ሚኪያስ ካለ ብላ ወደ ደጅ ስትወጣ 
የክፍሉ በር ተከፍቶ አየች፡፡

‹ሚኪ..አንተ ሚኪ? ከመንገድ እየተጣራች ወደ 
ሚኪያስ ክፍል አመራች፡፡

‹አቤት! የምታውቀው አንድ ድምጽ ምላሽ ሰጣት፡፡
ቆመች፡፡ ልግባ አልግባ? አመነታች፡፡
‹ሄሉ…! ጠራት..ወፍራም ጎርናና ድምጽ፡፡
አምድም ቀን በሙሉ ስሟ ጠርቷት አያውቅም፡

፡ ስሟ በእሱ አፍ ሲጠራ እንደመስማት የሚያስደስታት 
የለም፡፡ ድምጹ ውስጥ ትለመልማለች..ድምጹ ውስጥ 
ታቆጠቁጣለች። የሆነ ኃይል ወደ ፊት ገፋት..ሳታውቀው 
ራሷን እየተራመደች አገኘችው፡፡ ከብዙ ጊዜ በኋላ ወደ 
ክፍሉ እየገባች ነው። ትርሲት ሚኪያስ ናርዶስ የምትባል 
የሚወዳት ፍቅረኛ እንዳለችው ከነገረቻት ጀምሮ ክፍሉ 
ገብታ አታውቅም፡፡ ወዳው ነበር..እሱን የግሏ ለማድረግ 
ብዙ ተጉዛ ነበር እህቱ እውነቱን ስትነግራት ሁሉንም 
ተወችው፡፡

ሚኪያስ ልብሱን እየቀየረ ቁም ሳጥኑ አጠገብ ቆሟል። 
ወደ ክፍሉ ስትገባ ከፈርጣማ ደረቱ ጋር ተገናኘች፡፡ 
ራቁቱን አይታው አታውቅም ነበር፡፡ የሆነ ኃይል ተናነቃት..
የተወችው የረሳችው እውነት ተዋሀዳት..ምን ትሁን?

‹ነይ ግቢ ! አላት ደረቱን ወደ ደረቷ ሰድሮ በር ላይ 
መቆሟ አሳስቦት፡፡

አፈር..ደፈር እያለች ወደ ውስጥ ገባች፡፡
ልብሱን ለብሶ ስላልጨረሰ ለቀን ውሎው የሚሆነውን 

ልብስ ከቁም ሳጥኑ ውስጥ እየመራረጠ ነበር፡፡
አይኗ አጠገቧ ካለ አንድ ፎቶ ላይ አረፈ፡፡ ቀይ ቆንጆ 

ሴት ሴት ናት..ናርዶስ ትሆናለች ስትል አሰበች፡፡ ቅናት ቢጤ 
ተሰማት..

‹ተጫወቺ..! አላት ቁም ሳጥኑ ውስጥ እየተንደፋደፈ፡፡
‹ምን እያደረክ ነው? ጠየቀችው፡፡
‹ዛሬ የሆነ አንድ ፕሮግራም አለኝ..ለእሱ የሚሆን ልብስ 

እየመረጥኩ ነው፡፡
‹ታዲያ አገኘህ?
‹ምን አገኛለሁ..ምን ለብሼ እንደምሄድ ግራ ነው 

የገባኝ። በተሰላቸ ድምጽ መለሰላት፡፡

‹ከዚህ ሁሉ ልብስ እንዴት አንድ ታጣለህ? ወደ ቁም 
ሳጥኑ እየማተረች፡፡

‹ችግሩ ልብሱ አይደለም..
‹እና ታዲያ ምንድነው?
ሳይመልስላት ዝም አላት፡፡
ከናርዶስ ጋር እንደሆነ ቀጠሮው አውቃለች። ናርዶስ 

በጣም የሚወዳት ፍቅረኛው እንደሆነች ታውቃለች፡፡ 
በዚህ ሁሉ ውስጥ ትወደዋለች..ግን ከሚወዳት ሴት ጋር 
ደስ እንዲለው ትታዋለች፡፡ ‹የቀጠርካት ሴት ምን አይነት 
አለባበስ እንደሚመቻት አታውቅም?

‹የቀጠርኳት ሴት እንደሆነች በምን አወቅሽ? እፍርታም 
ሳቅ እየሳቀ፡፡

‹ወንዶች ሴት ስትቀጥሩ ነው እንዲህ የምትጨነቁት 
ብዬ ነዋ፡፡

እየሳቀ..እየተደነቀ…‹አልተሳሳትሽም አላት፡፡
‹ምን አይነት አለባበስ እንደሚመቻት አታውቅም?
‹አውቃለው! ግን አንድም ቀን በአለባበሴ አስደስቻት 

አላውቅም፡፡ ምን ብለብስ ደስ የሚላት ይመስልሻል? 
መፍትሄ ሽቶ ጠየቃት፡፡

‹እንደዛ ከሆነ ዛሬ እድሉን ለኔ ስጠኝ..›ብላ ወደ ቁም 
ሳጥኑ በመሄድ ከተሰቀሉት ሸሚዞችና ሱፎች ውስጥ 
ጥሩ የምትላቸውን መርጣ በማውጣት ‹እስኪ እኚህን 
ሞክራቸው ስትል አቀበለችው፡፡

እሱ ሲለባብስ እሷ ከሸሚዝና ከኮቱ ጋር የሚሄድ 
አሪፍ ከረቫት እየመራረጠች ነበር፡፡ ልብሱን ለብሶ ስታየው 
ዓለም ላይ ተወዳጁን ወንድ ሆኖ ነበር። የረሳው የቀረ ነገር 
ነበር..የደረቱን ግድም የሸሚዙን አዝራር ለመቆለፍ እድሉን 
አገኘች፡፡ እጆቿ ደረቱ ላይ ሲርመሰመሱ ሌላ ዓለም ውስጥ 
ነበረች፡፡ የምትወደውን ሰው ለሌላ እየዳረች እንዲህ መሆኗ 
አስገረማት፡፡

‹በጣም ነው ያማረብህ! እርግጠኛ ነኝ ደስ ይላታል..
ጥሩ ጊዜ እንደምታሳልፉም አልጠራጠርም፡፡ ከልቧ ነበር፡፡

‹እንዲህ አልብሰሽኝ ካልወደደችውስ?
‹እንዲህ ለብሰህ ካልወደደችው ቆንጆ ስትለብስ 

የማትወድ ቅናተኛ ሴት መሆን አለባት› አለችው 
በቀልድ። ደረቱ ላይ ተነጥፋ ከረቫቱን እያስተካከለችለት። 
ስታለብሰው እጆቿ ፈርጣማ ደረቱን መንካታቸው ግድ 
ነበርና..ስታለብሰው  በጣቶቿ መነካቱ ግድ ነበርና..
ስታለብሰው በመዳፏ መዳበሱ ግድ ነበርና ነፍሷን በፍቅር 
እሳት ለኮሰች፡፡

‹ደሞ በደንብ ተንከባከባት..ፍቅር ጥሩ ለብሶ መሄድ 
ብቻ አይደለም፡፡ እንደምትወዳት ንገራት..ስትገናኙ 
ፍቅረኛህ በመሆኗ ደስተኛው ወንድ እንደሆንክ ሳትነግራት 
እንዳትመለስ› አለችው በማስጠንቀቅ አይነት፡፡

……….
ሚኪና ናርዶስ ተገናኙ፡፡
ናርዶስ ገና እንዳየችው በተከፋ ፊት ነበር የተቀበለችው።
‹ምነው! የተፈጠረ ችግር አለ?
‹እንዲህ አይነት አለባበስ እንደማልወድ ስንት 

ጊዜ ልንገርህ? አንድም ቀን በአለባበስህ አስደስተኸኝ 
አታውቅም። አለች በተቆጣ ድምጽ፡፡

ምን ይበላት? እሷን ማስደሰት ፈጽሞ የማይችለው 
ነገር ሆነበት፡፡ እሷ ፊት ጥሩ ሆኖ ለመቆም የማይከፍለው 
መስዋዕትነት የለም ግን ሁሌም እንደተነቀፈ ነው፡፡

‹አለባበሴን አልወደድሽውም? ጠየቃት
ዝም አለችው..እሱን ትታ ሌላ ቦታ እያየች፡፡
‹እንዲህ ሆኜ ለመምጣት ብዙ ነው የለፋሁት፡፡ ቀን 

ሙሉ ምን መልበስ እንዳለብኝ ሳስብ ነው የዋልኩት፡፡ 
እውነቱን ነገራት፡፡

‹ኧረ ባክህ! ጥሩ ቀልደኛ ነህ!
‹እየቀለድኩ አይደለም..ዛሬ ደስ ይልሻል ብዬ ነበር፡፡ 

እንዲህ ያለበሰችኝ የእህቴ ጓደኛ ናት፡፡
የእህቴ ጓደኛ የሚለውን ስትሰማ ‹ለካ እስከዛሬ በሌሎች 

ምርጫ ነበር ወደ እኔ የምትመጣው..ሲጀመር ይሄ ሸሚዝ 
እንዳለህ አላውቅም ነበር፡፡ ተናደደች፡፡

‹ምን እያልሽ ነው?
‹ጉድህን እየነገርኩህ ነው..እንዳውም አንተን ማየት 

አልፈልግም ስትል ተናግራ ቦርሳዋን አንስታ ትታው ሄደች፡፡
……….
በነጋታው…
‹እንዴት ነበር! አለባበስክን ወደደችው?
‹እንዳልሽው ሆኗል! 
‹እንዴት..?
‹ባሏ ጥሩ ሲለብስ የማትወድ..
‹አልገባኝም! ምን እያልክ ነው? ሄለን በግራ መጋባት 

ጠየቀችው 
እሷ ባለበሰችው ከናርዶስ ጋር እንደተጣሉ ነገራት፡፡
ሄለን አቀረቀረች፡፡
‹ግን ደስ ብሎኛል…
ሄለን ቀና አለች፡፡

ሰሜን ኮሪያ ከ5 ዓመታት በፊት ከደቡብ ኮሪያ ጋር 
የተፈራረመችውን ወታደራዊ ስምምነት ሙሉ በሙሉ 
ማቋረጧን አስታወች። ሰሜን ኮሪያ እና ደቡብ ኮሪያ 
በመካከላቸው ያለውን ወታደራዊ ውጥረት ለማርገብ 
በማሰብ ነበር ከአምስት ዓመታት በፊት ስምምነቱን 
የተፈራረሙት። ለስምምነቱ መቋረጥ መነሻ የሆነውም 
ሰሜን ኮሪያ ባሳለፍነው ማክሰኞ የተሳካ የስለላ ሳተላይት 
የማምጠቅ ስራ ማከናወኗን ተከትሎ እንደሆነም 

መዘዘኛው ሱፍ

ሰሜን ኮሪያ ከደቡብ ኮሪያ ጋር ያላትን ወታደራዊ ስምምነት ሙሉ በሙሉ አቋረጠች
ታውቋል።

ሰሜን ኮሪያ የስለላ ሳተላይት ማምጠቋን ተከትሎ 
ደቡብ ኮሪያ ወታደራዊ ስምምነቱን ገታ በማድረግ 
በድንበር አካባቢ የምታደርገውን የስለላ በረራ እቀጥላለሁ 
ማለቷም ታውቋል። ይህንን ተከትሎም ሰሜን ኮሪያ 
ከደቡብ ጋር ያላትን ወታደራዊ ስምምነት ሙሉ በሙሉ 
በማቋረጥ ጠንካራ ሰራዊቷንና ከባባድ የጦር መሳሪያዎቿን 
ድንበር ላይ እንደምታሰፍር አስታውቃለች።

ደቡብ አፍሪካ ምክር ቤት የተቃዋሚውን መሪ 
ጁሊየስ ማሌማን ለአንድ ወር አገደ። ከማሌማ 
በተጨማሪም ለምጣኔ ኃብት እኩልነት የሚታገለው 
ፓርቲው ‘ኢኮኖሚክ ፍሪደም ፋይተርስ’ አምስት 
አባላትም እንዲሁ እግድ ተጥሎባቸዋል። የአገሪቱ 
ፕሬዚዳንት ሲሪል ራማፎሳ በኬፕታውን አዳራሽ 
ብሄራዊ ንግግር እያደረጉ በነበረበት ወቅት ጁሊየስ 
ማሌማ እና ሌሎች አባላቱ መድረኩን በመረበሻቸው 
ፓርላማውን ንቀዋል ተብሏል።

ፓርላማውንም በመናቅ ጥፋተኛ ሆነው ተገኝተዋል 
የተባሉት የምክር ቤቱ አባላት በታገዱበት በአንድ ወር 
ወቅት ያለውንም ደመወዝ አይከፈላቸውም። ማሌማ 
እና ሌሎች የምክር ቤቱ አባላት ከአዳራሹ በጸጥታ 
ኃይሎች እንዲወጡ የተደረጉ ሲሆን የምክር ቤቱ አፈ 
ጉባኤም ሂደቱ እንዲቋረጥ አድርገዋል።

የእግዱን ውሳኔ ያስተላለፈው የፓርላማው ኮሚቴ 
“ የፕሬዚዳንቱን መግለጫ አቋርጠው በመበጥበጣቸው 
እና የአገሪቱንም ምስል በማጠልሸታቸው እነዚህ የምክር 
ቤቱ አባላት በአካል ፕሬዚዳንቱን ይቅርታ እንዲጠይቁ 

ማሌማ ከደቡብ አፍሪካ ምክር ቤት አባልነቱ ለአንድ ወር ታገደ
እንዲሁም አፈ ጉባኤውን እና ሕዝቡንም ይቅርታ 
እንዲጠይቁ” ተወስኖባቸዋል። ስድስቱ የምክር ቤት 
አባላት እግድ የሚጀምረው በመጪው ጥር ወር ሲሆን 
ፕሬዚዳንቱ በየካቲት ወር ሊያደርጉት ያቀዱት ብሄራዊ 
ንግግር የሚያመልጣቸው ይሆናል።

የምክር ቤት አባላቱ እግዱ እንዲተላለፍ ያቀረቡት 
ጥያቄ ውድቅ መደረጉንም ተከትሎ ፓርላማው በነሱ 
ላይ በሚያሳልፈው ውሳኔ አልተገኙም። ጁሊየስ ማሌማ 
በአንድ ወቅት የኤኤንሲ ፓርቲ የወጣቶች ክንፍ መሪ 
ነበር። ጃኮብ ዙማ ወደ ሥልጣን እንዲወጡ አስተዋፅዖ 
ቢያደርግም ሁለቱ ሰዎች ባለመስማማታቸው ማሌማ 
ከፓርቲው ተወገደ።

የኢኤፍኤፍ መሪ ሆኖ በለተይ የቀድሞው 
ፕሬዚደንት የመንግሥት ገንዘብ ተጠቅመው የግል 
መኖሪያቸውን አድሰዋል በሚል ከተከሰሱ በኋላ ፀረ-
ዙማ ዘመቻ በማካሄድ ቀንደኛው ነበር። ብዙዎቹ 
ማሌማ በፈረንጆቹ 2012 ከፓርቲው ሲወገድ የፖለቲካ 
ሕይወቱ አበቃለት ብለው እንደበር ጠቅሶ ቢቢሲ 
ዘግቧል።

የሰሜን ኮሪያ መንግስት ባወጣው መግለጫ፤ “ከዚህ 
በኋላ ወታደሮቻችን በጥር 19 ከደቡብ ኮሪያ ጦር ጋር 
በተደረሰው ስምምነት አይታጠሩም” ብሏል።“በምድር ፣ 
በባሕር እና በአየር ላይ ባሉ በሁሉም መስኮች ወታደራዊ 
ግጭትን ለመከላከል የተወሰዱትን ሁሉንም እርምጃዎች” 
በማቆም “የበለጠ ኃይለኛ የታጠቁ ኃይሎችን እና አዲስ 
አይነት ወታደራዊ መሳሪያዎችን” በድንበር አካባቢ 
እንደሚያሰማራ ቃል ገብቷል።

ደቡብ ኮሪያ “ማሊጊዮንግ-1” የተባለችውን የስለላ 
ሳተላይት ይዟል ተብሎ የሚታመንበትን ሮኬት ማክሰኞ 
እለት ስኬታማ በሆነ መልኩ ማምጠቋን ማሳወቋን አል 
ዐይን ዘግቧል።

የሰሜን ኮሪያን የስለላ ሳተላይት ማምጠቅ 
የተቃወሙት የደቡብ ኮሪያ ባለስልጣናት በድንበር 
አካባቢ የክትትል ሥራዎችን ወዲያውኑ እንደገና 
ለመጀመር መወሰናቸውም ይታወሳል።

ከ5ኛ ገጽ የዞረ
የሚታደልበት አሰራር ተግባራዊ ተደርጎም 

ነበር፡፡ ይህ ካለው የምግብ እና ቁሳቁስ እጥረት 
የመነጨ የድህነት አንዱ ክፉ ጎን ነው፡፡

እነዚህ የቻይና ክፉ የድህነት ዘመናት 
ነበሩ። እነዚህ እና መሰል ፈተናዎች ግን 
የቻይና ሕዝብንም ሆነ መንፈስን ተስፋ 
አላስቆረጡም። ይልቁንም ጠንካራ  
ሕዝቦች እንዲሆኑ እድል ሆኗቸዋል። እነሆ 
ቻይናውያንም ይህንን የዘመናት  የድህነትና 
የችግር ጊዜ እንደታሪክ በመውሰድ ሀገራቸውን 
ለአንዴና ለመጨረሻ ጊዜ ለመለወጥ ቆርጠው 
የተነሱበት ዘመን ሆነ፡፡

የቻይና የትንሳኤ ዘመን
የቻይና የትንሳኤ ዘመን የሚጀምረው 

እአአ ከ1949 ዓ.ም ነው፡፡ በተለይ ከ1949 
እስከ 1978 ያለው ዘመን የቻይና የስኬት መነሻ 
ነው፡፡ በዚህ ወቅት ቻይና በዋናነት የመሰረተ 
ልማት ግንባታዋን እንደ አዲስ የጀመረችበት 
ወቅት ነው፡፡

በወቅቱ የቻይና ኮሙኒስት ፓርቲ 
በርካታ ሪፎርሞችን አካሂዷል፡፡ በዚህ ወቅት 
የየአምስት ዓመቱን እቅዶች በማዘጋጀት 
ወደትግበራ የገባ ሲሆን በየአምስት ዓመቱ 
አጠቃላይ የኢኮኖሚ ሁኔታው እንዲገመገምም 
ከስምምነት በመድረስ ቻይናን ለአንዴና 
ለመጨረሻ ጊዜ ከድህነት ለማውጣት ሁሉም 
ቁርጠኛ የሆነበት ወቅት ነው፡፡

በዚህም መሰረት በመጀመሪያዎቹ አምስት 
ዓመታት ብቻ 156 ትላልቅ ፕሮጀክቶችን 
እንዲሁም 700 የሚሆኑ ትላልቅና መካከለኛ 
ደረጃ ያላቸው ግባታዎችን አቅደው ወደስራ 
አስገብተዋል፡፡ አጠቃላይ የአምስት ዓመቱ 
አማካይ የኢኮኖሚ እድገትም 6ነጥብ9 በመቶ 
የደረሰበት ወቅት ነበር፡፡

ይሁን እንጂ ይህ የለውጥ ትግል አልጋ 
በአልጋ አልነበረም፡፡ በርካታ ፈተናዎችም 
ነበረበት። ከነዚህም ውስጥ የፖለቲካ ሁኔታ፣ 
የተፈጥሮ አደጋዎች፣ የባሕል  አብዮት 
ተግዳሮት፣ ወዘተ ትላልቅ ፈተናዎች ነበሩ። 
በዚህ የተነሳ ኢኮኖሚው ቢያድግም ቻይና 
በቢሊየን የሚቆጠር ሕዝቧን ገና በአግባቡ 
እንኳን መመገብ  አልቻለችም ነበር፡፡

ሀገሪቱ ስትከተል የነበረው የሶሻሊስት 
ስርዓት የሚፈለገውን እድገት ለማምጣት 
ከባድ መሆኑን የተገነዘበው የቻይና ሶሻሊስት 
ፓርቲም ሌላ ሪፎርም አካሄደ፡፡ በዚህም 
ከ1978 እስከ 1984 የሚቆይ ሌላ ሪፎርም 
በማካሄድ ቻይናን ሙሉ ለሙሉ ለመለወጥ 
ቆርጦ ተነሳ፡፡ 

ቻይና እንዲህ እንዲህ እያለች በብዙ 
ፈተናዎች ውስጥ አልፋ ስርነቀል እመርታ 
እንድታመጣ ያስቻላት ግን እአአ ከ1992 
ጀምሮ ያካሄደችው የኢኮኖሚ አብዮት 
እንደሆነ ይነገራል፡፡ በዚህ ወቅት  የዓለም 
የንግድ ድርጅት አባል በመሆን በርካታ 
የውጭ ባለሃብቶች ቻይና ውስጥ እንዲያለሙ 
በሯን ክፍት አደረገች፡፡ 

ለቴክኖሎጂ ትልቅ ትኩረት በመስጠት 
በዘርፉ ትላልቅ ስራዎችን ማከናወን ተያያዘች። 
አዳስ የስራ ባሕሎችን በማስተዋወቅና ቁርጠኛ 
በመሆንም  ለለውጥ  ተነሳች፡፡ በዚህም 
በአጭር ዓመታት ከከፋ የድህነት ታሪክ ተላቃ 
በዓለም ላይ የግዙፍ ኢኮኖሚ ባለቤት ለመሆን 

በቃች፡፡ አዲሲቷ ቻይናም እውን ሆነች፡፡
አዲሲቷ ቻይና

ዛሬ የቻይና ታሪክ ሌላ ነው፡፡ ቻይና ትናንት 
እንደ ሀገር ያየቻቸውን ብዙ ፈተናዎችና የድህነት 
ታሪኮች ቀልብሳ ፍጹም ሌላ ሀገር ሆናለች፡፡ 
ቻይና ስለዛሬ ብቻ ሳይሆን ስለነገ ትውልድም 
አስተማማኝ ሀገር ገንብታ ለትውልድ 
ለማስተላለፍ የሚያስችል አቅም ፈጥራለች። 
የተፈራረቁባት  ወራሪዎችም ዛሬ ሊደፍሯት 
አይሞክሩም፤ የትናንቱ ታሪክ ሙሉ ለሙሉ 
ተቀይሯልና፡፡

ከዚያ በመቀጠል ግን በየዓምስት ዓመቱ 
ሲከናወኑ የነበሩ የትራንስፎርሜሽን እቅዶች 
ድክመቶችን የማረምና ጥንካሬዎችን የማስቀጠል 
አቅጣጫን በመከተል ሲከናወን የቆየ ነው። 
በዚህ መልኩ የቀጠለው ለውጥ በ1992 የገበያ 
መር ኢኮኖሚን መከተል የሚያስችል መሰረታዊ 
ለውጥ በማድረግ ኢንቨስተሮች በቻይና 
ኢንዲሳተፉ በር የከፈተ ነበር፡፡ ይህ በቻይና 
እድገት ውስጥ መሰረታዊ ለውጥ ያመጣ እንደሆነ 
ይነገራል፡፡

ዛሬ ቻይና 15ኛ የእድገትና ትራንስፎርሜሽን 
እቅድ ትግበራ ላይ ደርሳለች፡፡ ይህም በዓለም ላይ 
ከአሜሪካ ቀጥሎ ሁለተኛው የግዙፍ ኢኮኖሚ 
ባለቤት እንድትሆን አድርጓታል፡፡ በአሁኑ ወቅት 
የቻይና ኢኮኖሚ በ120 ትሪሊየን ዩዋን የዓለምን 
18 ከመቶ ሀብት መያዝ ችሏል፡፡ 

የመሰረተ ልማት ሁኔታ
ቻይና ለአጠቃላይ እድገቷ ትልቁ መሰረት 

መሰረተ ልማት የገነባችበት መንገድ ነው። 
በከተሞችም ሆነ ከአንዱ ከተማ ወደሌላ ለመጓዝ 
በርካታ አማራጮች አሏት፡፡ የቻይና አንዱ 
ስኬታማ የመሰረተ ልማት ግንባታ መንገዶቿ 
ናቸው፡፡ 

የቻይና መንገዶች በጥራትም ሆነ በስፋት 
ደረጃቸውን የጠበቁ ናቸው፡፡ ከአንዱ ስፍራ 
ወደሌላው ስፍራ ሲኬድ ዳገትና ቁልቁለት 
መውጣት በቻይና አይታሰብም፡፡ ምክንያቱም 
ዳገት ሲያጋጥም ቆርጦ መሄድ አልያም 
በውስጡ ቦርቡሮ ማለፍ የቻይና መንገዶች 
መገለጫ ነው፡፡ ይህ በመሆኑም በቻይና የሚገኙ 
በርካታ ተሽከርካሪዎችን ለማስተናገድ ሲቸገሩ 
አይስተዋልም፡፡

ከዚህም አልፋ ዓለምን በመንገድ መሰረተ 
ልማት ለማስተሳሰር የቻይና አነሳሽነት 
የተጀመረው የሮድ ኤንድ ቤልት ግንባታ ቻይና 
የእድገቷን ምንጭ ለሌሎች ሃገራትም ለማካፈል 
ፍላጎትና ቁርጠኛ መሆኗን አመላካች ነው፡፡

ቻይና በመንገድ ብቻ አይደለም፤ በንጹህ 
መጠጥ ውሃ፣ በቴሌኮም አገልግሎት፤ 
በዲጂታል ቴክኖሎጂና መሰል የዘመናዊ 
እድገት መሰረቶች እጅግ ከፍተኛ ደረጃ ላይ 
ደርሳለች፡፡ በዓለም ላይ የ5ጂ ቴክኖሎጂን 
በማስተዋወቅም የስልጣኔን መንገድ እየመራች 
ስለመሆኑ ለዓለም አሳይታለች። እጅግ የዘመኑት 
የሞባይል ቴክኖሎጂዎቿና አገልግሎት መስጫ 
ቁሶቿ ለቻይና ሁለንተናዊ እድገት የበኩላቸውን 
አስተዋጽኦ እያበረከቱ እንደሆነ ማየት ይቻላል።

በቻይና ጎዳና ላይ እዚህም ከላይ ወደታች 
እና ከታች ወደላይ የሚፈሱት ተሽርካሪዎች 
እጅግ ዘመናዊ ናቸው፡፡ ይህ ብቻ አይደለም፤ 
ቻይና በቀጣይ በነዳጅ የሚሰሩ ተሽከርካሪዎችን 
ከሀገሯ ለማስወጣት ያለመች እስክትመስል ድረስ 
በርካታ ተሽርካሪዎችና የሞተር ብስክሌቶች 

የሚሰሩት በኤሌክትሪክ ኃይል ነው፡፡
ሰላምና ጸጥታ

የቻይና እድገት ቁሳዊ ሀብት ላይ ብቻ 
የተመሰረተ አይደለም፡፡ ማሕበረሰባዊ  
ስኬትንም እንድታረጋግጥ ያስቻላት ነው፡፡ 
ለዚህ ደግሞ ሰላምን ያረጋገጠችበት መንገድ 
አንድ ማሳያ ነው፡፡ 

በቻይና ከተሞችም ሆነ ከአንዱ ስቴት 
ወደሌላው ስቴት ሲጓዙ የሰላም ጉዳይ አስጊ 
አይደለም፡፡ በከተሞችም ውስጥ ሌሊቱን ሙሉ 
ሲጓዙ ቢያድሩ አልያም የሚፈልጉት አካባቢ 
ቢንቀሳቀሱ ስጋት የለም፡፡ 

ከሁሉ በላይ ደግሞ በከተሞች ውስጥ 
የጸጥታ ኃይሎች ሲዘዋወሩ አይስተዋልም። 
ከዚያ ይልቅ በቻይና የሴኪዩሪቲ ካሜራዎች 
በየቦታው በመገጠማቸው የጸጥታውን ስራ 
ለመቆጣጠር ሌት ተቀን ዝግጁ ሆነዋል፡፡ 
በዚህም የተነሳ ቻይና  ስኬታማ ከሆነችባቸው 
ዘርፎች አንዱ ሰላምና ጸጥታን ያረጋገጠችበት 
መንገድ ነው ማለት ይቻላል፡፡ 

በሌላ በኩል በቻይና እያንዳንዱ ሰው 
መስራት እስከቻለ ድረስ ገንዘብ የማግኘት 
እድሉ አለው፤ ገንዘብ እስከያዘ ድረስ ደግሞ 
ለመግዛት የሚፈልገውን ነገር ሁሉ በገበያ 
ለማግኘት አይቸገርም፡፡ ምክንያቱም በቻይና 
የማይሰራ ነገር የለም፡፡

አረንጓዴ ልማት
ቻይና እድገቷን በማረጋገጥ ሂደት ውስጥ  

“ተፈጥሮን መጠበቅ” የሚል መርህ ተከትላ 
እየሰራች ስለመሆኑ በብዙ ስራዎች ላይ 
የሚታየው አረንጓዴ ልማት ማሳያ ነው፡፡ ከአንዱ 
ግዛት ወደሌላው ግዛት ሲጓዙም ሆነ በከተሞች 
ውስጥ ሲዘዋወሩ በዙሪያዎት የሚያዩት ነገር 
ሁሉ አረንጓዴ ነው፡፡ የቻይና ከተሞች በዘመናዊ 
ሕንጻዎችና ግባታዎች የመድመቃቸውን ያህል 
በአረንጓዴ ልማትም  ያሸበረቁ በመሆናቸው 
ለመኖሪያ ምቹ እንዲሆኑ አድርጓቸዋል፡፡ 

በአጠቃላይ ቻይና በአሁኑ ወቅት 
የደረሰችበት የእድገት እና የስልጣኔ ደረጃ 
እጅጉን አስደማሚ ነው፡፡ ቻይናን ለመለወጥ 
በወሰደችው ቁርጠኛ ውሳኔ ከግማሽ ምዕተ 
ዓመት ባነሰ ጊዜ ውስጥ ከፍጹም ድህነት 
ወደከፍተኛ ስልጣኔ ተሸጋግራለች። ለዚህ ደግሞ 
የመንግስት ቁርጠኝነትና የተከተለው ፖሊሲ፤ 
የዜጎች ለለውጥ መነሳትና የስራ ባሕል አብዮት 
እንዲሁም መለወጥ የሕልውና  ጉዳይ ነው 
በሚል መርህ ውስጣዊ የፖለቲካ ሽኩቻዎችን 
ሁሉ ወደጎን በመተው ለስራ በመነሳት ያካሄዱት 
አብዮት ለዚህ ድል አብቅቷታል፡፡ 

እዚህ ላይ ግን አንድ ሳልጠቅሰው 
ማለፍ የማልፈልገው ጉዳይ አለ፡፡ ከላይ 
በመግቢያዬ ላይ እንዳነሳሁት በርካታ የሀገራችን 
የመንግስት የስራ ኃላፊዎች፣ ነጋዴዎችና ልዩ 
ልዩ የሕብረተሰብ ክፍሎች ቻይናን የማየት 
እድል  እንደገጠማቸው ይታወቃል፡፡ ለመሆኑ 
ከዚህ ተዓምረኛ እድገት ተምሳሌት ሀገር ምን 
ትምህርት ቀሰምን? ቻይናን አይናችን እያየ 
በዚህ ደረጃ ወደከፍታ ማማ ስትጓዝ ምንስ 
የመንፈስ ቅናት አደረብን? ቻይናን ጎብኝተን 
የብልጽግናቸውን ሚስጢር እንደተሞክሮስ 
ካልወሰድን ምን ትርጉም አለው? የሚሉ 
ጥያቄዎች ሊታሰብባቸው የሚገባቸው 
መሰረታዊ ጥያቄዎች ናቸው!!

ነፃ ሃሳብ
ፖለቲካ እና ልዩ ልዩ 

ቻይና - የፈጣን እድገት...

ዛሬ ቻይና 15ኛ የእድገትና 
ትራንስፎርሜሽን እቅድ 
ትግበራ ላይ ደርሳለች፡፡ 

ይህም በዓለም ላይ ከአሜሪካ 
ቀጥሎ ሁለተኛው የግዙፍ 

ኢኮኖሚ ባለቤት እንድትሆን 
አድርጓታል፡፡ በአሁኑ ወቅት 

የቻይና ኢኮኖሚ በ120 
ትሪሊየን ዩዋን የዓለምን 18 

ከመቶ ሀብት መያዝ ችሏል

ስፖርት
ብርሃን ፈይሳ

19ኛው የኢትዮጵያ ማራቶን ሪሌ ውድድር ነገ 
በትግራይ ክልል መቀሌ ከተማ ይካሄዳል፡፡ ከዓመታት 
በኋላ በክልሉ በሚካሄደው በዚህ ትልቅ ሀገር አቀፍ 
ውድድር ላይ አምስት ክልሎችና ዘጠኝ ክለቦች 
አትሌቶቻቸውን እንደሚያሳትፉ የኢትዮጵያ አትሌቲክስ 
ፌዴሬሽን አስታውቋል፡፡   

የኢትዮጵያ አትሌቲክስ ፌዴሬሽን ከሚያካሂዳቸው 
ዓመታዊ ውድድሮች መካከል አንዱ የማራቶን ሪሌ 
ውድድር ነው፡፡ ውድድሩ በሁለት መንገድ የሚካሄድ 
ሲሆን አንዱ 42 ኪሎ ሜትር የሚሸፍነውን ርቀት 
በተመሳሳይ ፆታ አትሌቶች በተለያዩ ርቀቶች ተከፋፍለው 
ዱላ እየተቀባበሉ የሚያደርጉት ነው፡፡ ሁለተኛው 
ደግሞ ወንድና ሴት አትሌቶች በተለያዩ ኪሎ ሜትሮች 
ዱላ እየተቀባበሉ የሚሮጡት የድብልቅ ሪሌ ውድድር 
ነው፡፡ ውድድሩ ዘንድሮ ለ19ኛ ጊዜ ሲካሄድ መነሻ 
እና መድረሻውን በመቀሌ ከተማ የሰማዕታት ሃውልት 
ያደርጋል፡፡ ውድድሩ ማለዳ 1ሰዓት ላይ የሚጀምር 
መሆኑንም ከፌዴሬሽኑ የተገኘው መረጃ ይጠቁማል፡፡  

በጥንካሬያቸው ልቀው በዓለም አቀፍ ውድድሮች 
ሀገራቸውን ማስጠራት የቻሉ በርካታ አትሌቶችን 
በማፍራት የሚታወቀው የትግራይ ክልል ባለፉት 
ዓመታት በነበሩ የጸጥታ ችግሮች ምክንያት ከውድድሮች 
ርቆ ቆይቷል፡፡ አሁን ግን በክልሉ በተፈጠረው የሰላም 
ሁኔታ የኢትዮጵያ አትሌቲክስ ፌዴሬሽን የማራቶን ሪሌ 
ውድድሩን እንዲሁም 27ኛውን የፌዴሬሽኑ መደበኛ 
ጠቅላላ ጉባኤው በትግራይ ክልል መቀሌ ከተማ ነገ 
እና ከነገ በስቲያ ያደረጋል፡፡ በዚህ ውድድር ላይም 
የትግራይ ክልልን ጨምሮ አምስት ክልሎች እና ዘጠኝ 

የኢትዮጵያ የማራቶን ሪሌ ውድድር ነገ በመቀሌ ይካሄዳል

ሴት፣ 10 ኪሎ ሜትር ወንድ የመጨረሻውን 7ነጥብ195 
ኪሎ ሜትር ደግሞ ሴት አትሌቶች በመሮጥ ለሜዳሊያ 
የሚፎካከሩበትም ይሆናል፡፡ በዚህ ውድድር አሸናፊ 
የሚሆኑ አትሌቶችም እንደየደረጃቸው ከሚበረከትላቸው 
ሜዳሊያ ባለፈ አንደኛ የሚሆነው የ40ሺ ብር፣ ሁለተኛ 
የሚሆነው የ20ሺ ብር እንዲሁም ሶስተኛው የ15ሺ ብር 
ሽልማት የሚያገኙም ይሆናል፡፡ 

የዚህ ውድድር ዓላማ በዋናነት ተተኪ አትሌቶችን 
ማፍራት ሲሆን፤ ክልሎችና ክለቦች የሚያሰለጥኗቸውን 
ወጣትና ታዳጊ አትሌቶች ይህንን በመሰሉ የሀገር 
ውስጥ ውድድሮች በማሳለፍ ለዓለም አቀፍ ውድድሮች 

የሚበቁበት ይሆናል፡፡ በሌላ በኩል ኢትዮጵያ 
በውጤታማነት የምትታወቅባቸው በ5ሺ እና 10ሺ ሜትር 
ርቀቶች ዓለም አቀፍ የመም ውድድሮች እየጠፉ  ይገኛሉ፡
፡ በቅርቡ ለመጀመሪያ ጊዜ ሪጋ ላይ የተደረገው የዓለም 
የጎዳና ላይ ቻምፒዮናን ጨምሮ ሌሎች ውድድሮች 
እነዚህ ርቀቶች በዓለም አቀፍ ደረጃ ወደ ጎዳና እየወጡ 
ስለመሆናቸው አመላካች ናቸው፡፡ በመሆኑም የማራቶን 
ሪሌ ውድድሩ አትሌቶችን በመሰል ውድድሮች ማሳተፍና 
ማበረታታትን ታሳቢ ያደረገ ነው፡፡ ኢትዮጵያ ካላት 
የአትሌቶች ከፍተኛ ቁጥር የተነሳ በዓለም አቀፍ ውድድሮች 
ላይ መሳተፍ ላልቻሉ አትሌቶች የውድድር እድል በሀገር 
ውስጥ ለማመቻቸት እንዲሁም በሽልማት ማበረታታትም 
ሌላኛው አላማው ነው፡፡ በተጨማሪም በትግራይ ያለውን 
የአትሌቲክስ ስፖርትና አትሌቶች ማነቃቃትም ሌላኛው 
የውድድሩ ዓላማ መሆኑ ተጠቁማል፡፡ 

18ኛው የኢትዮጵያ  ማራቶን ሪሌ ውድድር  ባለፈው 
ዓመት በሰመራ ሲካሄድ  የኦሮሚያ ፖሊስ አትሌቲክስ 
ክለብ የወርቅ ሜዳሊያና የገንዘብ ተሸላሚ ሲሆን፣ 
የፌዴራል ማረሚያ ቤቶች አትሌቲክስ ክለብ  የብርና 
የሜዳሊያ ተሸላሚ እንዲሁም የኢትዮጽያ ንግድ ባንክ 
አትሌቲክስ ክለብ የነሀስ ሜዳሊያ ተሸላሚ ነበሩ፡፡ በዚያ 
ውድድር ሦስቱ ትዕግስቶች መጨረሻ ላይ ያሳዩት አስደናቂ 
ፉክክር የሚታወስ ሲሆን የበርሊን ማራቶን የሁለት 
ጊዜ አሸናፊዋና ዘንድሮ የማራቶን የዓለም ክብረወሰን 
የጨበጠችው ትዕግስት አሰፋ በአስደናቂ አጨራረስ 
አሸንፋ ኦሮሚያ ፖሊስ ቀዳሚ ሆኖ እንዲያጠናቅቅ 
አድርጋለች፡፡  ትዕግስት ግርማ ከፌዴራል ማረሚያ 
እንዲሁም ትዕግስት አንባይቸው  ኢትዮጵያ ንግድ ባንክ 
ሁለተኛና ሦስተኛ ሆነው ያጠናቀቁ አትሌቶች እንደነበሩ 
ይታወሳል፡፡

ክለቦች በጥቅሉ አስራ አራት የአትሌቲክስ ተቋማት 
በአትሌቶቻቸው የሚወከሉ ይሆናል፡፡በሁለቱ ጾታዎችም 
ሰማንያ አራት አትሌቶች በሩጫው ላይ ተካፋይ 
እንደሚሆኑ ተረጋግጧል፡፡  

እንደ መደበኛው የማራቶን ውድድር 42 ነጥብ 
195 ኪሎ ሜትር የሚሸፍነው የማራቶን ሪሌ ሩጫው 
ሁለቱም ጾታዎች በተለያየ ኪሎ ሜትር ስድስት አትሌቶች 
እየተቀባበሉ የሚሸፍኑት ይሆናል፡፡ በዚህም መሰረት 
የውድድሩን የመጀመሪያ 5 ኪሎ ሜትር ወንድ አትሌቶች 
የሚሮጡት ሲሆን፣ ቀጣዩን 5ኪሎ ሜትር ሴት፣ ቀጥሎ 
የሚኖረውን 10 ኪሎ ሜትር ወንድ፣ 5ቱን ኪሎ ሜትር 

በማራቶን ሪሌ ውድድር በርካታ ስመ ጥር አትሌቶች ይሳተፋሉ፣

የጨረታ ማስታወቂያ
የጨረታ ቁጥር 001/2016

የሚላታን ኩትሳና መስኖ ውሃ ተጠቃሚዎች እና ሁሌ-ገብ ኅብረት ሥራ ዩኒዬን በደቡብ ኢትዮጵያ ከልላዊ 
መንግሥት በኮንሶ ዞን እና ቡርጅ ዞን የሚገኙ ለአርሶ አደሮች በያዝነው 2016/17 ምርት ዘመን ካራት ከተማ 
ከሚገኙ ማዕከላዊ  መጋዘኖች ለሰብል አብቃይ ወረዳ ጣቢያዎች በበልግና በመኸር  የአፈር  ማዳበሪያ /
ምጥንና ዩሪያ/ በግልጽ ጨረታ አወዳድሮ ለማጓጓዝ ይፈልጋል፡፡
ስለሆነም ተጫራቾች ከድርጅቱ የማራገፊያ ጣቢያዎችን ዝርዝር መግለጫ በመውሰድ ለማጓጓዝ 
የሚፈለገውን የማድረሻ ዋጋ በጠጠርና በአስፋልት መንገድ በአማካይ በኩንታል በአንድ ኪሎ ሜትር 
ተሰልቶ በእያንዳንዱ ጣቢያ በመለየት እንዲወዳደሩ ይጋብዛል፡፡
በዚሁ መሠረት፡-
1. በዘርፉ ህጋዊ የንግድ ፈቃድ ያለው፣ የዘመኑን ግብር ከፍሎ የንግድ ፍቃዱን ያሳደሰ እንዲሁም የግብር 

ከፋይነት መለያ ቁጥር ያለው
2. ከሚመለከተው ፈቃድ ሰጪ መንግሥታዊ አካል የምዝገባ የምስክር ወረቀት ማቅረብ የሚችል፣
3. ከዚህ ቀደም በተመሳሳይ የሥራ ዘርፍ ተሰማርቶ ሥራውን  በሚገባ ስለመወጣቱ የመልካም ሥራ 

አፈጻጸም  ማቅረብ የሚችል፣
4. የጨረታው ተሳታፊዎች አስተዳደር እንዲያመች፣ በአንድ ወር ውስጥ በከፊል ዋጋ ማቅረብና መወዳደር 

አይችሉም፡፡
5. ተጫራቾች ለሚወዳደሩበት የጨረታ ዋስትና  በባንክ በተረጋገጠ ሲፒኦ /CPO/ ብር 50,000 /ሃምሳ 

ሺ ብር/  ማስያዝ ይኖርባቸዋል፡፡ 
6. በጨረታ አሸናፊ የሚሆን ማንኛውም ድርጅት ውል ከመፈፀሙ በፊት ያሸነፈበትን ጭነት የማጓጓዣ 

ዋጋ  10% በቅድሚያ ያስይዛል፡፡
7. ተጫራቾች የተሽከርካሪዎችን ዝርዝር ቢያንስ 200 /ሁለት መቶ/ ኩንታል በአንድ ጊዜ ለማንሳት 

የሚችል መኪኖችን የሴሌዳ ቁጥር የመኪና ዓይነትና የመጫን አቅም የሚያስረዳ ፈቃድ ከሰጠው 
መንግሥታዊ  አካል የተሰጠ ወቅታዊ መረጃ ከጨረታው ሰነድ ጋር አያይዘው  ማቅረብ ይኖርባቸዋል።

8. የተዘጋጀውን የጨረታ ሰነድና የተጫራቾች ግዴታ የጨረታ ማስታወቂያ በአዲስ ዘመን ጋዜጣ ታተሞ 
ከወጣበት  ቀን ጀምሮ የማይመለስ ብር 800/ስምንት መቶ ብር / ከሚላታን ኩትሳና መስኖ ውሃ 
ተጠቃሚዎች እና ሁለገብ ኅብረት ሥራ ዩኒዬን ጽ/ቤት ዘወትር በሥራ ሰዓት መግዛት ይቻላል፡፡

9. የጨረታውን ሰነድ በኤንቨሎፕ በማሸግ ይህ የጨረታ ማስታወቂያ በአዲስ ዘመን ጋዜጣ ታትሞ 
ከወጣበት ቀን  ጀምሮ ባሉት 10 /አስር/ ተከታታይ የሥራ ቀናት ውስጥ ማቅረብ ይችላል፡፡

10. ይህ የጨረታ ማስታወቂያ በአዲስ ዘመን ጋዜጣ  ታትሞ ባወጣበት ከ10ኛው ቀን ከቀኑ 11፡00 
ሰዓት ታሽጎ በ11ኛው ቀን ከጠዋቱ 4፡00 ሰዓት የጨረታ ተሳታፊዎች ወይም ሕጋዊ ወኪሎቻቸው 
በተገኙበት በዩኒየኑ ጽ/ቤት ይከፈታል፡፡ ነገር ግን 11ኛው ቀን የሥራ ቀን ካልሆነ በቀጣዩ የሥራ ቀን 
ከላይ በተገለፀው ቦታና ሁኔታ ይከፈታል።

11. ድርጅቱ የተሻለ አማራጭ ካገኘ ጨረታውን  በሙሉ  ወይም በከፊል የመሰረዝ መብቱ የተጠበቀ  ነው፡፡
አድራሻ፡-በደቡብ ክልል ኮንሶ ዞን ካራት ከተማ አስ/ር በዞኑ ፋ/ኢ/ል/መምሪያ ግቢ፡፡
ስልክ፡- 09-10-50- 71-16/09-24-71-14-03/09- 83-25-64-32

ሚላታን ኩትሳና መስኖ ውሃ ተጠቃሚዎች እና
 ሁለ ገብ ኅብረት ሥራ ዩኒዬን

ኮንሶ-ካራት

የባለንብረት ስም ሀይማኖት ካሳ አንበረብር  የሰሌዳ ቁጥር አአ 02-01-B16615 የተሽከርካሪው አይነት 

አውቶሞቢል የሻንሲ ቁጥር MHKMIBF30BK001327  ሞዴል F651LM-GQMF   የሞተር ቁጥር K3-

MC27999. የሊብሬ ቁጥር 066162 ከላይ የተጠቀሰው የተሽከርካሪ ባለንብረት የባለቤትነት ማረጋገጫ 

ደብተር /ሊብሬ ጠፋብኝ ብለው 7/3/2016 ዓ.ም አመልክተዋል፡፡ 

የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት ይዤዋለሁ የሚል ይህ 

ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ 

በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም መታወቂያ ደብተር የምንሰጥ 

መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና ቁጥጥር ባለሥልጣን

 ቂርቆስ ቅ/ጽ/ቤት

በከሳሽ፡- ወ/ሮ ፀጋነሽ ሰለሞን  እና ተከሳሾ/ሾች፡- አቶ ቻይና ጥሩነህ መካከል ስላለው ክስ ጉዳይ 

ተከሳሽ  1ኛ አቶ ቻይና ጥሩነህ በ21/03/2016ዓ.ም በሬጅስትራር ፅ/ቤት ቢሮ ቁጥር 5 እንዲቀርቡ ሆኖ 

ለ24/3/2016 ዓ.ም በ4፡50 ሰዓት በፌ/መ/ደ/ፍ/ቤት ኮ/ምድብ አስማሚ ቢሮ ቁጥር 303 እንዲቀርቡ 

የግራ ቀኙን ክስ ለመስማት 25/3/2016 ዓ.ም 4፡20 ሰዓት በፌ/መ/ደ/ፍ/ቤት ኮ/ቀ 4ኛ ቤተሰብ ችሎት 

እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍርድ ቤት 

በከሳሽ ንብ ኢንተርናሽናል ባንክ አ.ማ በተከሳሾች/ ተጠሪዎች 1ኛ አቶ ደረጀ መሰለ፣ 2ኛ አቶ ዘገየ ኃ/

ማርያም፣ 3ኛ ወ/ሮ የአያንቱ አምሳሉ መካከል በፌ/መ/ደ/ፍ/ቤት ልደታ ምድብ ችሎት 9ኛ ችሎት ባለው 

ክርክር ጉዳይ ተጠሪ በ24/3/2016 ዓ.ም በ8፡00 ሰዓት ባለው ቀጠሮ በችሎት እንዲቀርቡ ፍርድ ቤቱ 

አዟል፡፡

የፌዴራል መጀመሪያ ደረጃ ፍርድ ቤት

በከሳሽ ወ/ሮ መቅደስ ተካ ገመቹ በተጠሪ 1ኛ ወ/ሮ መቅደስ ተካ ገመቹ  አመልካች ንብ ኢንተርናሽናል 

ባንክ አ.ማ መካከል በፌ/መ/ደ/ፍ/ቤት ን/ኢንቨስትመነት 4ኛ ንግድ ችሎት ባለው ክርክር ጉዳይ ተጠሪ 

በ26/3/2016 ዓ.ም በ4፡15 ሰዓት ባለው ቀጠሮ በችሎት እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍርድ ቤት ንግድና ኢንቨስትመንት ምድብ ችሎት

አዲስ አበባ አስተዳደር

